
BOIKAELELO JWA MAKASINE ONO

wa Tora ya Tebelo, ke go tlotloma-

tsa Jehofa Modimo, Mmusi yo

Mogolo wa lobopo. Fela jaaka di-

tora tsa tebelo tsa bogologolo di

ne di dira gore motho a kgone go

bona dilo tse di diragalang kgaka-

la, ka tsela e e tshwanang

makasine ono le one o re bontsha

bokao jwa ditiragalo tsa lefatshe,

kafa di diragatsang boporofeti jwa

Baebele ka teng. O gomotsa ba-

tho ka dikgang tse di molemo tsa

gore Bogosi jwa Modimo, jo e leng

puso ya mmatota kwa legodi-

mong, bo tla tloga bo fedisa

boikepo jotlhe le go fetola lefatshe

go nna paradaise. O rotloetsa ba-

tho go nna le tumelo mo go Jesu

Keresete yo o neng a swa gore re

bone botshelo jo bo sa khutleng

le yo jaanong a busang e le Kgosi

ya Bogosi jwa Modimo. Makasine

ono o ntse o gatisiwa ke Basupi

ba ga Jehofa fa e sa le ka 1879

mme ga o itshunye mo dipoloti-

king. O ikantse Baebele jaaka

motswedi wa one.

Kgatiso eno ga e rekisiwe. Ke karolo ya tiro

e e dirwang mo lefatsheng lotlhe ya go ruta

batho Baebele mme e tshegediwa ka menee-

lo e e ntshiwang ka go rata. Ditemana tse di

mo kgatisong eno di tswa mo Baebeleng ya

Thanolo ya Lefatshe le Lesha ya Dikwalo Tse

di Boitshepo, kwantle ga fa go supilwe ka

tsela nngwe. Koo NW e latelang morago ga

temana nngwe gone, go supa gore temana

eo e ranotswe go tswa go New World Transla-

tion of the Holy Scriptures—With References

ya puo ya Seesemane.

���������������������������������������������������������������������������������������������������������������������������������������������������������������������������������������������������������������������

DITLHOGO TSA THUTO 1, 2 TSEBE 7-16

Jehofa o batla gore dibopiwa tsotlhe tsa

gagwe tse di botlhale di itumelele kgolole-

sego e kgolo kafa go ka kgonegang ka

gone. Mo ditlhogong tseno, bona kafa a re

rutang ka gone go nna batho ba ba golole-

segileng. Bona gape kafa Satane a lekang

ka gone go re tseela kgololesego ka go re

tsietsa ka se go tweng ke kgololesego ya

lefatshe.

SETLHOGO SA THUTO 3 TSEBE 22-26

Ke ka ntlha yang fa re tswelela ka bope-

lokgale mo tirong ya go rera go sa

kgathalesege go ganediwa le maemo a

ikonomi a a nnang maswe le go feta? Bo-

ntsi jwa mabaka ao, a umakilwe mo go

Pesalema ya bo27, e setlhogo seno se

theilweng mo go yone.

SETLHOGO SA THUTO 4 TSEBE 27-31

Tsamaiso ya Modimo e a dira gompieno.

Go tlhatlhoba dikarolo tsa lekwalo le Paulo

a le kwaletseng Baefeso, go tla re thusa

go tlhaloganya boikaelelo jwa tsamaiso

eno le go dira go dumalana le yone.

GAPE MO MAKASINENG ONO

3 BA ITHAOPILE KA GO RATA

—KWA ECUADOR

17 JEHOFA O NTHUTILE GO DIRA

THATO YA GAGWE

32 “KE FITLHELETSE SE KE NENG

KE SE BATLA”

KHABARA: Go rera di-
kgang tse di molemo ka
Puo ya Diatla ya kwa
Brazil, kwa toropong ya
Rio de Janeiro kwa
Comunidade da
Rocinha

TSHIMO YA PUO YA DIA-
TLA YA KWA BRAZIL

MOKAULENGWE mongwe yo mosha kwa Italy o ne a le mo kgatele-

long. O ne a sa tswa go falola sekolo se segolwane ka maduo a a

kwa godimo thata mo tlelaseng ya gagwe, mme jaanong ba losika

le barutisi ba ne ba mo kgothaletsa gore a batle thuto e e kwa go-

dimo. Le fa go ntse jalo, dingwaga di le mmalwa pele ga foo, Bruno o ne a

ineetse mo go Jehofa, a solofeditse Modimo gore o tla dira gore thato ya Ga-

gwe e nne yone e tlang pele mo botshelong jwa gagwe. O ne a tlhopha eng?

O tlhalosa jaana: “Ke ne ka rapela mme ka bolelela Jehofa gore ke tla tshe-

lela boineelo jwa me ke bo ke dira gore a tle pele mo botshelong jwa me. Le

fa go ntse jalo, mo thapelong eo ke ne ka mmolelela se se mo mafatlheng

a me, ke mmolelela gore ga ke batle botshelo jo bo lapisang pelo mme ke

batla go dira ditiro tse di farologaneng mo tirelong ya gagwe.”

BA ITHAOPILE
KA GO RATA

kwa Ecuador

“Go rapela Jehofa makgetlo a le mantsi le go tlotla thata le

bakaulengwe le bokgaitsadi ba ba godileng semoyeng, go

nthusitse gore ke bone gore Jehofa o a re segofatsa fa re

ithaopa ka go rata.”
—Kayla wa kwa United States

Dingwaga di le mmalwa morago ga foo, Bruno o ne a fe-

leletsa a le kwa Ecuador, kwa Amerika Borwa. A re: “Je-

hofa o arabile thapelo ya me go feta kafa ke neng ke le-

beletse ka gone.” O ne a gakgamala fa a goroga kwa

Ecuador a fitlhela basha ba bangwe ba le bantsi, ba le

bone ba neng ba fudugetse koo go ya go direla Jehofa

ka tsela e e oketsegileng.

BASHA BA BA ‘LEKANG JEHOFA’

Fela jaaka basha ba bangwe ba le diketekete, Bruno

le ene o amogetse taletso eno ya ga Jehofa: “Ntekang,

tsweetswee, . . . gore a ga nkitla ke lo bulela dikgoro tsa

morwalela tsa magodimo ke bo ke lo tshololela lesego

go fitlha lo sa tlhole lo tlhoka sepe.” (Mal. 3:10) E re ka

ba ne ba tlhotlhelediwa ke go rata Modimo, ba ne ba

dira tshwetso ya go ‘leka Jehofa’ ka go ithaopela go diri-

sa nako, maatla le dithoto tsa bone go ema nokeng tire-

lo ya gagwe mo nageng e kwa go yone go nang le tlho-

kego e kgolo ya baboledi ba Bogosi.

Ka bonako fela morago ga gore baithaopi bano ba goro-

ge mo kabelong ya bone e nt
ˇ
sha, ba ne ba iponela gore

“thobo e kgolo, mme badiri ba babotlana.” (Math. 9:37)

Ka sekai, Jaqueline wa kwa Jeremane, o ne a itumetse

tota fa a ne a kwalela lekala la kwa Ecuador jaana: “Ke

na le dingwaga tse di fetang tse pedi fela ke direla mo

Ecuador mme ke setse ke na le dithuto tsa Baebele di

le 13 mme di le nn
`
e tsa tsone di nna gone ka metlha

mo dipokanong. A seo ga se itumedise?” Chantal, wa

kwa Canada a re: “Ka 2008, ke ne ka fudugela kwa ka-

rolong nngwe e e mo lotshitshing lwa Ecuador, kwa go

neng go na le phuthego e le nngwe fela gone. Gone

jaanong go na le diphuthego di le tharo le babulatsela

ba ba fetang 30 mo lefelong leo. Go itumedisa tota go

1 Jaqueline wa kwa
Jeremane

2 Bruno wa kwa Italy

3 Beau wa kwa Canada

4 Siobhan wa kwa Ireland

5 Joel wa kwa U.S.A.

6 Jonathan wa kwa U.S.A.

7 Anna wa kwa Estonia

8 Elke wa kwa Austria

9 Chantal wa kwa Canada

10 Ines wa kwa Austria

1 2 3

4

bona batho ba le bantsi ba ba

sa tswang go kopanela ba ga-

tela pele semoyeng!” Gape o

ne a re: “Ke sa tswa go fudu-

gela kwa toropong e e bogodi-

mo jwa dimetara di le 2 743, e

e kwa godimo ga Dithaba tsa

Andes. Toropo eo e na le baa-

gi ba ba fetang 75 000, le fa

go ntse jalo, e na le phuthego

e le nngwe fela. Batho ba tshimo eo ba na le kgatlhego

tota! Ke itumelela bodiredi jwa me thata.”

DIKGWETLHO TSE DI LENG GONE

Ke boammaaruri gore go direla kwa nageng e sele go na

le dikgwetlho tse dikgolo. Tota e bile, basha bangwe ba

ile ba lebana le dikgoreletsi le e leng pele ba fuduga. Ka-

yla, wa kwa United States a re: “Dilo dingwe tse di sa sia-

mang tse bakaulengwe bangwe ba kwa gae ba neng

ba di bua ba na le maitlhomo a a siameng, di ne di kgo-

ba marapo tota. Ba ne ba sa tlhaloganye lebaka la go

bo ke batla go fudugela kwa nageng e sele go ya go

nna mmulatsela gone. Ka dinako dingwe, seo se ne se

dira gore ke ipotse gore, ‘A ruri ke dira tshwetso e e sia-

meng?’ ” Le fa go ntse jalo, Kayla o ne a dira tshwetso

ya go fuduga. A re: “Go rapela Jehofa makgetlo a le ma-

ntsi le go tlotla thata le bakaulengwe le bokgaitsadi ba

ba godileng semoyeng, go nthusitse gore ke bone gore

Jehofa o a re segofatsa fa re ithaopa ka go rata.”

Batho ba le bantsi ba fitlhela go ithuta puo e nt
ˇ
sha e le

sekgoreletsi. Siobhan, wa kwa Ireland, o gakologelwa

jaana: “Ke ne ke thatafalelwa ke go itlhalosa. Ke ne ka

tshwanelwa ke go ithuta go nna pelotelele, ke ithute puo

eo ka tlhoafalo, mme ke tshege fa ke dirile diphoso.”

Anna wa kwa Estonia, a re: “Go tlwaela mogote wa kwa

boboatsatsi, lerole le lentsi, le go tlhoka shawara e e

nang le metsi a a bolelo, e ne e se sepe fa go bapisiwa

le go ithuta Se-Spain. Ka dinako dingwe ke ne ke ikutlwa

e kete nka latlhela seditse. Ke ne ka tshwanelwa ke go

ithuta gore ke tlhome mogopolo mo kgatelopeleng e ke

neng ke e dira, go na le go tshwenyega ka diphoso tsa

me.”

Sengwe gape se re sa tshwanelang go se itlhokomolosa

ke kgwetlho ya go tlhologelelwa gae. Jonathan, wa kwa

United States, a re: “Nakwana fela morago ga go goro-

ga fano, ke ne ka kgobega marapo ka go bo ke arogane

le ditsala tsa me le ba lelapa la me. Le fa go ntse jalo,

ke ne ka fenya maikutlo ao ka go tlhoma mogopolo mo

thutong ya Baebele ya motho a le esi le mo bodireding.

Go ise go ye kae, maitemogelo a a itumedisang a ke nni-

leng le one mo bodireding le ditsala tse disha tse ke nni-

leng le tsone mo phuthegong, di nthusitse gore ke itu-

mele gape.”

Kgwetlho e nngwe ke maemo a go tshelelwang mo go

one. Go ka direga gore a ka se tshwane le a wena o

tlwaetseng go tshela mo go one. Beau, wa kwa Canada

o re bolelela jaana: “Mo nageng e o

tswang kwa go yone, o ka tswa o sa anaa-

nele ditirelo tse di botlhokwa tse di jaa-

ka metsi le motlakase. Mme fano, nako

nngwe di nna gone mme nako nngwe ga

di yo. Lehuma, dipalangwa tse di seng

mo maemong a a siameng, go se rutege,

go nna mo tikologong e e seng phepa,

ke dilo tse di tlwaelegileng mo dinageng

di le dintsi tse di tlhabologang. Ines, wa

kwa Austria o kgona go lebana le mae-

mo ao ka go tlhoma mogopolo mo dino-

nofong tse di molemo tse batho ba koo

ba nang le tsone. A re: “Batho ba koo ba

amogela baeng, ba pelonomi, ba a thusa

e bile ba ikokobeditse. Sa botlhokwa le

go feta ke gore ba kgatlhegela thata go

ithuta mo go oketsegileng ka Modimo.”

“LESEGO GO FITLHA LO SA

TLHOLE LO TLHOKA SEPE”

Le fa basha bano botlhe ba ba direlang
kwa Ecuador ba intshitse setlhabelo, ba
fitlhetse gore Jehofa o naya “se se fe-
tang thata dilo tsotlhe” tse ba neng ba di
solofetse. (Baef. 3:20) Eleruri, ba ikutlwa
ba amogetse ‘lesego go fitlha ba sa tlho-
le ba tlhoka sepe.’ (Mal. 3:10) Ba ikutlwa
jaana ka bodiredi jwa bone:

Bruno: “Ke simolotse bodiredi jwa me
mo Ecuador mo kgaolong e e kgatlhang
ya Amazon. Moragonyana ke ne ka thu-
sa fa go ne go okediwa ofisi ya lekala ya
Ecuador. Gone jaanong ke direla mo Be-
thele. Fa ke ne ke le kwa Italy, ke tlhophi-
le go baya Jehofa kwa pele, mme ruri o
diragaditse keletso e ke neng ke na le
yone ya botshelo jo bo itumedisang le ya
go dira ditiro tse di farologaneng mo tire-
long ya gagwe.”

Beau: “Ke atamalane thata le Jehofa ka
gonne mo Ecuador ke kgona go dirisa
nako ya me yotlhe ke dira dilo tsa se-
moya. Mme gape ke na le masego a a
oketsegileng ka gonne ke kgona go ete-
la mafelo a a kgatlhang—e leng sengwe
se ke sa bolong go batla go se dira.”

Anna: “Ke ne ke sa akanye gore go a

kgonega gore nka itumelela botshelo

jwa go nna morongwa le fa ke sa nyalwa.

Mme jaanong ke a itse gore go a kgone-

ga. Ke leboga Jehofa go bo a ile a ntshe-

gofatsa, ke itumelela thata go dira batho

barutwa, go aga Diholo Tsa Bogosi le go

nna le ditsala tse disha.”

Elke: “Kwa nageng e ke tswang kwa go

yone kwa Austria, ke ne ke nna ke rape-

la Jehofa gore a nneye thuto ya Baebele

e le nngwe fela. Fano ke na le dithuto tsa

Baebele di le 15! Go bona batho ba ke

ithutang le bone Baebele ba gatela pele

e bile ba itumetse, go intumedisa fela

thata.”

Joel: “Ke maitemogelo a a itumedisang

tota go goroga mo lefelong le o sa le

itseng go tla go direla Jehofa. O ithuta go

ikaega ka ene ka botlalo mme go kga-

tlha tota go bona a segofatsa maiteko

a gago! Mo ngwageng wa me wa ntlha

fano, fa ke tswa kwa United States, se-

tlhopha se ke neng ke le mo go sone se

ile sa oketsega go tswa go baboledi ba

le 6 go ya go ba le 21. Go ne go na le ba-

tho ba le 110 ba ba neng ba tlile Sego-

potsong.”

WENA O TLA DIRA ENG?

Bakaulengwe le bokgaitsadi ba basha, a

maemo a lona a lo letla go direla kwa na-

geng e kwa go yone go nang le tlhokego

e kgolo ya baboledi ba Bogosi? Ke boa-

mmaaruri gore go dira tshwetso e kgolo

e e jaaka eo, go tla tlhoka gore o rula-

ganye dilo ka kelotlhoko. Mo godimo ga

moo, gore o kgone go dira seo o tshwa-

netse wa bo o rata Jehofa le moagelani

tota. Fa o na le lorato lo lo ntseng jalo,

mme e bile o tshwanelega, rapela Jeho-

fa ka tlhoafalo ka kgang eno ya go direla

kwa nageng e sele. Mo godimo ga moo,

bua le batsadi ba gago ba Bakeresete

le bagolwane ba phuthego ka keletso ya

gago. O ka swetsa ka gore le wena o ka

kgona go nna le seabe mo tirelong eno

e e boitshepo e e kgatlhang le e e kgo-

tsofatsang.

Kafa o ka
Ipaakanyetsang go
Direla Kwa Nageng e
Sele ka Gone

˙ Nna le mekgwa e e sa fe-

tofetogeng ya go ithuta

˙ Sekaseka gape Tirelo ya

Rona ya Bogosi ya August

2011, tsebe 4-6

˙ Tlotla le batho ba bangwe

ba ba ileng ba direla kwa

nageng e sele

˙ Batlisisa ka setso le hisito-

ri ya naga eo

˙ Dira khoso ya go ithuta

puo ya lefelo leo

Bangwe ba ba direlang
kwa dinageng di sele ba
itlamela ka madi ka
go . . .

˙ bereka dikgwedi di le

mmalwa ngwaga le ngwa-

ga kwa nageng e ba

tswang kwa go yone

˙ hirisa matlo a bone, difole-

te kgotsa mafelo a kgwebo

˙ bereka ba dirisa Internet

RE TSHELA mo motlheng o mo go one go nang le ko-
ketsego ya bopelotshetlha, tlolomolao, le thubaka-
nyo. (2 Tim. 3:1-5) Ka ntlha ya seo, dipuso di tlhoma

melao e e oketsegileng, di nonotsha matsholo a sepodise e
bile di tsenya dikhamera go baya batho leitlho. Mo dina-
geng dingwe, baagi ba leka go oketsa tshireletsego ya bone
ka go tsenya dialamo mo magaeng a bone, ba tsenya dilloko
tse di oketsegileng le magora a motlakase. Batho ba le ba-
ntsi ga ba batle go tsamaya bosigo kgotsa go letlelela bana
ba bone go tshamekela kwa ntle go se ope yo o ba tlhokome-
tseng—bosigo kgotsa motshegare. Ga go pelaelo gore kgo-
lolesego e ntse e fokotsega, mme go lebega seno se tla nna
se tswelela.

2 Bogologolo kwa tshimong ya Edene, Satane o ne a bo-
lela gore tsela fela e ka yone batho ba ka bonang kgololese-
go ya mmatota ke fa ba sa laolwe ke Jehofa. A bo seo e ile
ya nna maaka a matala jang ne! Eleruri, fa batho ba ntse ba
tswelela ba itlhokomolosa ditekanyetso tse Modimo a ba
beetseng tsone tsa boitsholo le tsa semoya, ba nna ba boga
go ya pele. Maemo ano a a ntseng a etegela pele a ama le
rona batlhanka ba ga Jehofa. Le fa go ntse jalo, re na le tsho-
lofelo ya go bona batho e sa tlhole e le makgoba a boleo le
go bola mme ba itumelela se Baebele e se bitsang “kgolole-
sego e e galalelang ya bana ba Modimo.” (Bar. 8:21) Tota e
bile, Jehofa o setse a simolotse go baakanyetsa batlhanka ba
gagwe kgololesego eo. Ka tsela efe?

3 Karabo ya potso eo, e mo go se mokwadi wa Baebe-
le e bong Jakobe a se bitsang ‘molao o o itekanetseng wa
kgololesego.’ (Bala Jakobe 1:25.) Thanolo nngwe ya Baebe-
le e ranola polelwana eno e le “molao o o dirang gore re
gololesege” (The New English Bible). Mme gone, gantsi ba-

1, 2. (a) Go direga eng ka kgololesego ya lefatshe, mme ka ntlha
yang? (b) Batlhanka ba ga Jehofa ba lebeletse kgololesego efe e e
larileng kwa pele?
3. Ke molao ofe o Jehofa a o neileng balatedi ba ga Keresete, mme
re tla sekaseka dipotso dife?

LETLA JEHOFA A
GO KAELE KWA

KGOLOLESEGONG
YA MMATOTA

“[Tlhodumela] mo mo-
laong o o itekanetseng
wa kgololesego.”
—JAK. 1:25.

A O KA TLHALOSA?

�����������������������������������������������������������������������������������������������������������������������������������������������������������

Ke molao ofe o o isang kwa kgo-

lolesegong ya mmatota, mme

molao oo o solegela bomang

molemo?

Sephiri sa go bona kgololesego

ya mmatota ke sefe?

Botlhe ba ba tswelelang ba le

mo tseleng ya botshelo ba lete-

tswe ke kgololesego efe?

7

tho ba amanya molao le dithibelo e seng le
kgololesego. Ka jalo, ‘molao o o itekanetseng
wa kgololesego’ ke eng? Mme molao oo o re
golola jang?

MOLAO O O RE GOLOLANG

4 ‘Molao o o itekanetseng wa kgololesego’
ga se Molao wa ga Moshe, ka gonne Molao
wa ga Moshe o ne o dira gore ditlolo di bo-
natshege mme o ne wa diragadiwa mo go Ke-
resete. (Math. 5:17; Bagal. 3:19) Ka jalo, Jako-
be o ne a bua ka molao ofe? O ne a akantse
ka “molao wa ga Keresete,” o gape o bidiwang
“molao wa tumelo” le “molao wa batho ba ba
gololesegileng.” (Bagal. 6:2; Bar. 3:27; Jak. 2:
12) Ka jalo, ‘molao o o itekanetseng’ o akare-
tsa sengwe le sengwe se Jehofa a se batlang mo
go rona. Bakeresete ba ba tloditsweng le “di-
nku tse dingwe” ba solegelwa molemo ke mo-
lao oo.—Joh. 10:16.

5 Go farologana le melao ya dinaga tse di-
ntsi, ‘molao o o itekanetseng’ ga o a raraana e
bile ga o imele, mme gone o na le melaome-
theo le ditaelo tse di motlhofo. (1 Joh. 5:3) Jesu
o ne a re: “Jokwe ya me e bopelonomi le mo-
rwalo wa me o motlhofo.” (Math. 11:29, 30) Mo
godimo ga moo, ‘molao o o itekanetseng’ ga o
tlhoke gore o nne le lenaane le leleele la dithi-
belo, kgotsa dikotlhao, ka gonne o theilwe mo
loratong e bile o gabilwe mo megopolong le mo
dipelong e seng mo dikwalelong tsa leje.—Bala
Bahebera 8:6, 10.

KAFA “MOLAO O O ITEKANETSENG”

O RE GOLOLANG KA GONE

6 Ditekanyetso tse Jehofa a di beetseng di-
bopiwa tsa gagwe tse di botlhale, di di solege-
la molemo e bile di a di sireletsa. Ka sekai, aka-
nya ka melao ya tlholego e e laolang maatla le
matter. Batho ga ba ngongorege ka go re melao
eo e a ba gatelela. Go na le moo, ba e anaanela,

4. ‘Molao o o itekanetseng wa kgololesego’ ke eng,
mme o solegela bomang molemo?
5. Ke eng fa molao wa kgololesego e se mokgwe-
leo?
6, 7. Go ka tweng ka melao ya ga Jehofa, mme ke
ka ntlha yang fa molao wa kgololesego o golola?

ba lemoga gore melao eo ya tlholego e botlho-
kwa thata mo botshelong jwa bone. Ka tsela e
e tshwanang, melao ya ga Jehofa ya boitsholo
le ya semoya e e tlhalositsweng mo “molaong
o o itekanetseng” wa ga Keresete e solegela ba-
tho molemo.

7 Mo godimo ga gore molao wa kgololesego
o re sireletse, o re letla gore re kgotsofatse di-
keletso tsotlhe tsa rona tse di siameng kwantle
ga gore re ikutlwise botlhoko, e bile re sa tlo-
ntlolole ditshwanelo tsa batho ba bangwe le
kgololesego ya bone. Ka jalo, sephiri sa go nna
le kgololesego ya mmatota—go kgona go dira
se re se ratang—ke go lwela go nna le dikeletso
tse di siameng tse di dumalanang le botho jwa
ga Jehofa le melao ya gagwe. Ka mafoko a ma-
ngwe, re tshwanetse go ithuta go rata se Jeho-
fa a se ratang le go tlhoa se a se tlhoileng, e
leng se molao wa kgololesego o re thusang go
se dira.—Amos. 5:15.

8 E re ka re sa itekanela, go thata gore re lao-
le dikeletso tse di sa siamang. Le fa go ntse
jalo, fa re ntse re ikobela molao wa kgololese-
go ka boikanyegi, re kgona go nna le kgolole-
sego e e rileng, tota le gone jaanong. Ka sekai:
Monna mongwe yo o neng a sa tswa go simo-
lola go ithuta Baebele e bong Jay, o ne a tshwa-
kgotswe ke motsoko. Fa a ithuta gore tlwaelo
eo ya gagwe ga e itumedise Modimo, o ne a
tshwanelwa ke go dira tshwetso. A o tla tswe-
lela a ineela mo maikutlong a gagwe kgotsa o
tla ikobela Jehofa? O ne a dira tshwetso e e bo-
tlhale ya go direla Modimo, tota le fa go ne go
le thata gore a emise go goga. O ne a ikutlwa
jang fa a sena go fenya tlwaelo eo? Moragonya-
na o ne a re: “Ke ne ka ikutlwa ke gololesegile
e bile ke itumetse thata.”

9 Jay o ne a lemoga gore kgololesego ya
lefatshe e e dirang gore batho ba ‘tlhome
mogopolo mo nameng,’ tota e ba dira ma-
kgoba, mme kgololesego ya ga Jehofa e e
kayang go “tlhoma mogopolo mo moyeng,”
yone e a re golola e bile e re isa kwa ‘botshe-
long le kagisong.’ (Bar. 8:5, 6) Jayo bone kae

8, 9. Molao wa kgololesego o solegela molemo
jang batho ba ba o ikobelang? Bontsha.

maatla a go fenya tlwaelo ya gagwe e e neng
e mo dira lekgoba? Ga a a bona mo go ene
ka boene go na le moo, o a bone mo Modi-
mong. O ne a re: “Ke ne ke ithuta Baebele
ka metlha, ke rapelela moya o o boitshepo
mme ke batla thuso e e lorato e bangwe mo
phuthegong ya Bokeresete ba neng ba nna-
ya yone ka go rata.” Dilo tseno ke tsone tse
di ka re thusang rotlhe fa re batla kgolole-
sego ya mmatota. Mma re bone gore di ka
re thusa jang.

TLHODUMELA MO LEFOKONG LA MODIMO

10 Jakobe 1:25 e balega jaana: “Yo o tlhodu-
melang mo molaong o o itekanetseng wa kgolo-
lesego le yo o nnelang ruri mo go one . . . o tla
itumela mo go o direng ga gagwe.” Lefoko la
ntlhantlha la Segerika le le ranotsweng e le go

10. Go kaya eng go “tlhodumela” mo molaong wa
Modimo?

“tlhodumela” le kaya “go inama gore o lebe se-
ngwe,” se se kayang go tsaya matsapa. Ee, fa re
batla gore molao wa kgololesego o ame mego-
polo le dipelo tsa rona, re tshwanetse go dira
seabe sa rona ka go ithuta Baebele ka tlhoafalo
mme re tlhatlhanye ka se re se balang.—1 Tim.
4:15.

11 Gape re tshwanetse go ‘nnela ruri’
kgotsa go itshoka fa re dirisa Lefoko la Mo-
dimo, fa re dira jalo re dira gore boammaa-
ruri e nne tsela ya rona ya botshelo. Jesu o
ne a bua sengwe se se tshwanang le seo fa
a ne a raya bangwe ba ba neng ba dume-
la mo go ene a re: “Fa lo nnela ruri mo le-
fokong la me, ruri lo barutwa ba me, mme
lo tla itse boammaaruri, mme boammaaruri

11, 12. (a) Jesu o ne a gatelela jang botlhokwa jwa
go tshela go dumalana le boammaaruri? (b) Jaaka
go bontshitswe mo setshwantshong se se fa godi-
mo, ke kotsi efe e segolobogolo basha ba tshwane-
tseng go e tila?

A ke sa ntse ke eletsa “kgololesego” ya lefatshe?

A ke tshela go dumalana le boammaaruri?



10

bo tla lo golola.” (Joh. 8:31, 32) Buka nngwe
ya ditshupiso ya re, go “itse” go kaya gape
go anaanela ka ntlha ya gore, “se se ‘itse-
weng’ se botlhokwa mo go yo o se itseng.”
Ka jalo, re “itse” boammaaruri ka botlalo fa
re tshela go dumalana le jone. Mme go tla
bo go tshwanela gore re re “lefoko la Modi-
mo” le “dira” mo go rona, le bopa botho jwa
rona gore re kgone go etsa Rraarona yo o
kwa legodimong botoka.—1 Bathes. 2:13.

12 Ipotse jaana, ‘A tota ke itse boammaaruri?
A ke tshela go dumalana le jone? Kgotsa a ke
sa ntse ke eletsa “kgololesego” nngwe ya lefa-
tshe?’ Fa kgaitsadi yo o neng a godisiwa ke ba-
tsadi ba Bakeresete a gakologelwa fa a sa ntse
a le mosha, o ne a kwala jaana: “Fa o golela mo
boammaaruring go nna jaaka e kete ka metlha
Jehofa o na le wena. Mme nna, tota ke ne ke sa
mo itse. Ga ke a ka ka ithuta go tlhoa se a se
tlhoileng. Ke ne ke sa dumele gore o amega ka
se ke se dirang. Mme ga ke a ka ka ithuta go ya
kwa go ene fa ke na le mathata. Ke ne ke ikae-
ga ka tlhaloganyo ya me, mme jaanong ke a
itse gore seo e ne e le boeleele ka gonne ke ne
ke sa itse sepe.” Se se itumedisang ke gore mo-
ragonyana kgaitsadi yoo o ne a lemoga gore
tsela e a neng a akanya ka yone e ne e le pho-
so thata, mme o ne a dira diphetogo tse dikgo-
lo. O ne a bo a simolola go nna mmulatsela wa
ka metlha.

MOYA O O BOITSHEPO O KA

GO THUSA GORE O GOLOLOSEGE

13 Mo go 2 Bakorintha 3:17, re bala jaana:
“Koo moya wa ga Jehofa o leng gone, go na le
kgololesego.” Moya o o boitshepo o re thusa
jang gore re gololesege? O re thusa gore re nne
le dinonofo tse di botlhokwa gore re gololesege
—“lorato, boipelo, kagiso, bopelotelele, bope-
lonomi, molemo, tumelo, bonolo, boikgapo.”
(Bagal. 5:22, 23) Fa batho ba se na dinonofo
tseno, segolobogolo lorato, ga ba ka ke ba golo-
lesega ka tsela ya mmatota—e leng se gompie-
no se bonalang mo lefatsheng. Se se kgatlhang
ke gore, morago ga gore moaposetoloi Paulo a

13. Moya o o boitshepo wa Modimo o re thusa jang
gore re gololesege?

umake dinonofo tse moya o di tlhagisang o ne
a re: “Ga go na molao ope o o kgatlhanong le
dilo tse di ntseng jalo.” O ne a kaya eng? Dino-
nofo tse moya wa Modimo o di tlhagisang ga di
thibelwe ke molao ope o o ka di thibelang go
gola. (Bagal. 5:18) Kana e bile, ke ka ntlha yang
fa go ka tlhomiwa molao o o ntseng jalo? Jeho-
fa o rata gore ka metlha re lwele go nna le dino-
nofo tse di tshwanang le tsa ga Keresete mme
re di bontshe re se na sepe se se re thibelang.

14 Batho ba ba kgatlhiwang ke moya wa le-
fatshe le ba ba ineelang mo dikeletsong tsa
bone tsa nama, ba ka nna ba akanya gore ba
gololesegile. (Bala 2 Petere 2:18, 19.) Le fa go
ntse jalo, tota boammaaruri ke gore ga ba a
gololesega. Go tlhokega melao le melawana
e mentsintsi go thibela mekgwa le dikeletso
tsa bone tse di utlwisang botlhoko. Paulo a re:
“Molao o bolelwa phatlalatsa, e seng ka ntlha
ya motho yo o siameng, fa e se ka ntlha ya
batho ba ba se nang molao le ba ba sa laole-
segeng.” (1 Tim. 1:9, 10) Gape ke makgoba a
boleo, ba laolwa gore ba dire “dilo tse di ra-
twang ke nama,” e e leng mong yo o setlhogo
wa bone. (Baef. 2:1-3) Ka tsela nngwe, batho ba
ba ntseng jalo ba tshwana le ditshenekegi tse
di gagabelang mo teng ga sekotlolo sa tswina
ya dinotshe. E re ka ba laolwa ke keletso ya
bone, go ise go ye kae ba iphitlhela ba tsene
mo seraing.—Jak. 1:14, 15.

RE BONA KGOLOLESEGO MO

PHUTHEGONG YA BOKERESETE

15 Fa o ne o simolola go kopanela le phuthe-
go ya Bokeresete, ga o a ka wa ikwadisetsa go
tsenela tlelapa nngwe ya go dira ditsala. Go na
le moo, o tlile mo phuthegong ka gonne Jeho-
fa a go gogile. (Joh. 6:44) Ke eng se se mo tlho-
tlheleditseng gore a dire jalo? A o go bone o le
motho yo o siameng yo o boifang Modimo? O
ka nna wa araba ka go re: “Nnyaa, le e seng!”
Ka jalo, ke eng se Modimo a neng a se bona? O
bone pelo e e tla amogelang molao wa gagwe o

14. Moya wa lefatshe o dira jang batho ba ba inee-
lang mo go one makgoba?
15, 16. Go kopanela le phuthego go botlhokwa
jang, mme re itumelela kgololesego efe?

o gololang, pelo e e tla ikobelang tlhotlheletso
ya gagwe e e siameng. Jehofa o ne a dirisa phu-
thego ya gagwe go tlhokomela pelo ya gago ka
go go otla semoyeng, a go golola mo maakeng
a bodumedi le mo tumelabotlhoding le ka go
go ruta gore o ka nna jang le botho jo bo tshwa-
nang le jwa ga Keresete. (Bala Baefeso 4:22-
24.) Ka jalo, o na le tshiamelo ya go nna yo mo-
ngwe wa batho ba e leng bone fela mo lefa-
tsheng ba go tshwanelang gore ba bidiwe, “ba-
tho ba ba gololesegileng.”—Jak. 2:12.

16 Akanya ka seno: Fa o le mo gare ga batho
ba ba ratang Jehofa ka dipelo tsa bone tsotlhe,
a o ikutlwa o boifa? A gangwe le gape o nna o
gadima kwa morago? Fa o tlotla kwa Holong ya
Bogosi, a o nna o ngangatletse beke ya gago o
tshaba gore e tla nyelela? Le e seng! O ikutlwa
go se letsapa le le go fisang pelo e bile o golo-
lesegile. A o ne o ka ikutlwa jalo fa o ne o le
kwa tiragalong nngwe ya lefatshe? Le e seng!
Mo godimo ga moo, kgololesego e gone jaa-
nong o itumelelang yone mo gare ga batho ba
Modimo, ke maoko fela a kgololesego e e lari-
leng kwa pele.

“KGOLOLESEGO E E GALALELANG

YA BANA BA MODIMO”

17 Fa Paulo a ne a tlotla ka kgololesego e Je-
hofa a tla e nayang batlhanka ba gagwe ba mo
lefatsheng, o ne a kwala jaana: “Go lebelela
ka tlhoafalo ga popo go letetse go senolwa ga
bana ba Modimo.” Mme o ne a oketsa ka go
re: “Popo ka boyone le yone e tla gololwa mo
go nneng motlhanka wa go bola mme e nne le
kgololesego e e galalelang ya bana ba Modi-
mo.” (Bar. 8:19-21) Popo e kaya batho ba ba
nang le tsholofelo ya go tshela mo lefatsheng,
batho ba ba tla solegelwang molemo ke go “se-
nolwa” ga bana ba Modimo a ba tloditseng. Go
senolwa goo go tla simolola fa “bana” ba tsose-
diwa kwa legodimong gore ba nne le seabe le
Keresete go phepafatsa lefatshe, go tlosa bosu-
la le go boloka “boidiidi jo bogolo” gore bo tse-
ne mo tsamaisong e ntšha ya dilo.—Tshen. 7:
9, 14.

17. Kgololesego ya batho e amanngwa jang le “go
senolwa ga bana ba Modimo”?

18 Go tswa foo, batho ba ba rekolotsweng
ba tla nna le kgololesego ka tsela e e kge-
thegileng—go gololesega mo tlhotlhele-
tsong ya ga Satane le badimona ba gagwe.
(Tshen. 20:1-3) A bo seo e tla bo e le kgo-
lolesego jang ne! Morago ga foo, batho ba
le 144 000 ba e tla bong e le dikgosi le ba-
peresiti mmogo le Keresete ba tla tswele-
la go golola batho ba dirisa melemo ya se-
tlhabelo sa thekololo go fitlha boleo jwa ga
Adame le bosaitekanelang bo tlositswe go-
tlhelele. (Tshen. 5:9, 10) Fa batho ba sena
go itshupa ba ikanyega fa ba lebane le dite-
ko, kgabagare ba tla nna le kgololesego e
e feletseng e Jehofa a neng a ikaeletse go
ba naya yone—“kgololesego e e galalelang
ya bana ba Modimo.”Akanya fela! Go tla bo
go sa tlhole go le thata gore o dire se Modi-
mo a reng se siame, ka gonne mmele wa
gago otlhe o tla bo o itekanetse mme botho
jwa gago bo tla bo bo fetoletswe ka botlalo
mo setshwanong sa Modimo.

19 A o eletsa go nna le “kgololesego e e
galalelang ya bana ba Modimo”? Fa go ntse
jalo, letla mogopolo le pelo ya gago gore
di tswelele di tlhotlhelediwa ke ‘molao o
o itekanetseng wa kgololesego.’ Ithute Di-
kwalo ka tlhoafalo. Tshela go dumalana le
boammaaruri mme o bo dire jwa gago. Ra-
pelela moya o o boitshepo. Dirisa phuthe-
go ya Bokeresete ka botlalo le dijo tsa se-
moya tse Jehofa a re nayang tsone. O se
ka wa letla Satane a go tsietsa fela jaaka a
ile a tsietsa Efa gore a akanye gore ditsela
tsa Modimo di gagametse thata. Ela tlhoko
gore Diabolo a ka nna matlhajana. Le fa go
ntse jalo, jaaka re tla bona mo setlhogong se
se latelang, ga re a tshwanela go “tsiediwa
ke Satane, gonne ga re ba ba se nang kitso
ka maano a gagwe.”—2 Bakor. 2:11.

18. Ke jang batho ba ba kutlo ba tla nnang le kgo-
lolesego e e oketsegileng, mme kgabagare ba tla
bona kgololesego efe?
19. Gompieno re tshwanetse go tswelela re dira
eng gore re nne re le mo kgololesegong ya mma-
tota?



JEHOFA ke Ene a le esi fela yo o nang le kgololesego e e
feletseng. Le fa go ntse jalo, ga a ke a e dirisa ka tsela e e
sa siamang; e bile ga a dirise kgololesego eo go laola se-

ngwe le sengwe se batlhanka ba gagwe ba se dirang. Go na
le moo, o ba neile kgololesego, e e dirang gore ba itlhophele
le gore ba kgotsofatse dikeletso tsotlhe tsa bone tse di sia-
meng. Ka sekai, Modimo o ne a neile Adame le Efa thibelo
e le nngwe fela—a ba thibela gore ba se ka ba ja mo ‘setlha-
reng sa kitso ya molemo le bosula.’ (Gen. 2:17) A bo ba ne
ba na le kgololesego e kgolo jang ne ya go diragatsa thato ya
Mmopi wa bone!

2 Ke ka ntlha yang fa Modimo a ile a naya batsadi ba rona
ba ntlha kgololesego e e kana kana? O ba bopile mo se-
tshwanong sa gagwe a bo a ba naya segakolodi, ka jalo o ne
a solofetse gore lorato lo ba mo ratang ka lone e le Mmopi
wa bone, lo tla ba kaela ka tsela e e tshwanetseng. (Gen. 1:
27; Bar. 2:15) Ka maswabi, Adame le Efa ba ne ba palelwa ke
go anaanela Moneibotshelo wa bone yo o molemo le kgolo-
lesego e a neng a ba neile yone. Go na le moo, ba ne ba tlho-
pha kgololesego e e sa tshwanelang, e Satane a neng a ba
naya yone ya go itirela ditshwetso malebana le se se molemo
le se se bosula. Le fa go ntse jalo, go na le gore batsadi bao
ba rona ba ntlha ba nne le kgololesego e e oketsegileng, ba
ne ba itsenya mo bokgobeng jwa boleo ba bo ba tsenya le di-
tlogolwana tse ba neng ba tla nna le tsone mo bokgobeng,
mme seo sa nna le ditlamorago tse di botlhoko.—Bar. 5:12.

3 Fa Satane a kgonne go tlhotlheletsa batho ba babedi ba
ba neng ba itekanetse—re sa bue sepe ka dibopiwa tse dintsi
tsa semoya—gore ba gane bolaodi jwa Modimo, le rona a ka
kgona go re tsietsa. O sa ntse a dirisa one mokgwa oo. O leka
go re tsietsa gore re akanye gore melao ya Modimo e bokete

1. Jehofa o leba jang kgololesego, mme o bontshitse seo jang fa a
ne a dirisana le Adame le Efa?
2. Ke ka ntlha yang fa batsadi ba rona ba ntlha ba ne ba latlhege-
lwa ke kgololesego e Modimo a neng a ba neile yone?
3, 4. Satane o leka jang go re tsietsa malebana le melao ya ga Je-
hofa?

DIRELA MODIMO WA
KGOLOLESEGO

“Seno ke se lorato lwa
Modimo lo se kayang,
gore re boloke ditaelo
tsa gagwe; mme ditaelo
tsa gagwe ga di imele.”
—1 JOH. 5:3.

A O KA ARABA?

Satane o leka jang go dira gore

melao ya Modimo e lebege e le

mokgweleo?

Ke eng fa re tshwanetse go nna

kelotlhoko tota malebana le di-

tsala tsa rona?

Ke eng se se tla re thusang go

nna re ikanyega mo Modimong

wa kgololesego?

e bile e dira gore re se ka ra itumela. (1 Joh. 5:3)
Go akanya ka tsela e e ntseng jalo, go ka re tse-
nya mo kgatelelong e kgolo fa re fetsa nako le
batho ba ba akanyang jalo. Kgaitsadi mongwe
wa dingwaga di le 24 yo o neng a amega mo boi-
tsholong jo bo sa siamang jwa tlhakanelodiko-
bo a re: “Go tlwaelana le batho ba ba bosula go
ne ga ntlhotlheletsa thata, segolobogolo ka go-
nne ke ne ke boifa go leba dilo ka tsela e e fa-
rologaneng le ya balekane ba me.” Gongwe le
wena o ile wa lebana le kgatelelo e e ntseng jalo
ya balekane.

4 Ka maswabi, ka dinako dingwe tlhotlhele-
tso ya kgatelelo e e sa siamang ya balekane e ka
tswa le mo phuthegong ya Bokeresete. Mosha
mongwe wa Mosupi o ne a re: “Ke itse basha
bangwe ba ba neng ba ratana le batho ba e seng
Bakeresete. Le fa go ntse jalo, fa nako e ntse e
ya ke ne ka lemoga gore fa ke nna ke senya
nako e ntsi le bone, ke simolola go tshwana le
bone. Ke ne ka simolola go koafala semoyeng.
Ke ne ke sa itumelele dijo tsa semoya kwa di-
pokanong e bile ke ya ka sewelo kwa bodire-
ding. Seno se ne sa ntemosa gore ke tshwane-
tse go kgaotsa botsala le batho bao, mme ke ne
ka dira fela jalo!” A o lemoga tlhotlheletso e di-
tsala tsa gago di ka nnang le yone mo go wena?
Akanya ka sekai se se latelang sa Baebele se se
mo nakong.—Bar. 15:4.

O NE A UTSWA DIPELO TSA BONE

5 Baebele e na le dikao tse dintsi tsa batho ba
ba neng ba na le tlhotlheletso e e bosula mo
go ba bangwe. Sengwe sa dikao tseo ke Abesa-
lome, morwa Kgosi Dafide. Abesalome e ne e
le monna wa maratagolejwa tota. Le fa go ntse
jalo, fa nako e ntse e ya, fela jaaka Satane, o ne
a itetla go nna pelotshetlha, ka gonne o ne a si-
molola go tswela pelo setulo sa ga rraagwe sa
bogosi, se se neng se sa mo tshwanela.� Abesa-

� Tsholofetso e Modimo a e neileng Dafide ka ga “losi-
ka” lwa mo isagweng lo lo neng lo tla tsaya setulo sa bo-
gosi, e ne ya dirwa morago ga go tsholwa ga ga Abesalo-
me. Ka jalo, Abesalome o tshwanetse a bo a ne a itse gore
Jehofa ga a mo tlhopha go nna motlhatlhami wa ga Dafi-
de.—2 Sam. 3:3; 7:12.

5, 6. Abesalome o ne a tsietsa batho ba bangwe
jang, mme a leano la gagwe le ne la atlega?

lome o ne a leka go itseela bogosi ka boferefe-
re, ka go itira e kete o amega thata ka Baiserae-
le mmogo le ene, a ntse a akantsha gore kgosi
ga e amege ka bone. Ee, fela jaaka Diabolo kwa
tshimong ya Edene, Abesalome o ne a itira mo-
tho yo o siameng, mme a senya rraagwe leina
ka bosetlhogo.—2 Sam. 15:1-5.

6 A leano la ga Abesalome la matlhajana le
ne la atlega? Ee, ka selekanyo se se rileng,
ka gonne pego ya Baebele ya re: “Abesalome
a nna a utswa dipelo tsa batho ba Iseraele.”
(2 Sam. 15:6) Le fa go ntse jalo, kwa bokhu-
tlong, boikgodiso jwa ga Abesalome bo ne jwa
felela ka go fenngwa ga gagwe. Mme ka ma-
swabi, go ne ga felela ka gore a bolawe ene
mmogo le batho ba le diketekete ba a neng a
ba tsieditse.—2 Sam. 18:7, 14-17.

7 Ke ka ntlha yang fa Baiseraele bao ba ne
ba tsietsega motlhofo jaana? Gongwe ba ne ba
kgatlhegela dilo tse Abesalome a neng a ba so-
lofetsa tsone. Kgotsa gongwe ba ne ba kgatlhi-
wa ke tsela e a neng a lebega ka yone. Le fa le-
baka e ka tswa e le lefe, re ka tlhomamisega ka
seno: Ba ne ba sa ikanyege mo go Jehofa le mo
kgosing ya gagwe e e tlhomilweng. Gompieno,
Satane o tswelela a dirisa “Bo-Abesalome” a
leka go utswa dipelo tsa batlhanka ba ga Jeho-
fa. Ba ka nna ba re: ‘Melao ya ga Jehofa e gaga-
metse thata. Mme leba fela batho botlhe ba ba
sa direleng Jehofa. Ba itumetse tota!’ A o tla le-
moga maaka ao o bo o tswelela o ikanyega mo
Modimong? A o tla lemoga gore ‘molao o o ite-
kanetseng’ wa ga Jehofa, e leng molao wa ga
Keresete, ke one fela o o ka go lebisang kwa
kgololesegong ya mmatota? (Jak. 1:25) Fa go
le jalo, anaanela molao oo, mme le ka motlha
o se ka wa tsiediwa gore o dirise kgololesego
ya gago ya Bokeresete ka tsela e e sa siamang.
—Bala 1 Petere 2:16.

8 Basha segolobogolo ke bone ba Satane a
ba kwaileng. Mokaulengwe mongwe yo jaa-

7. Re ka ithuta dithuto dife mo pegong e e maleba-
na le Abesalome? (Bona setshwantsho se se mo go
tsebe 14.)
8. Ke dikao dife tsa mmatota tse di bontshang gore
motho a ka se bone boitumelo ka go itlhokomolo-
sa melao ya ga Jehofa?

nong a leng mo dingwageng tsa bo30 o ne a bo-
lela jaana ka dingwaga tsa gagwe tsa boleso-
me: “Ke ne ke leba melao ya ga Jehofa ya boi-
tsholo e le thibelo, e seng tshireletso.” Ka ntlha
ya seo, o ne a wela mo boitsholong jo bo sa sia-
mang jwa tlhakanelodikobo. Le fa go ntse jalo,
seno ga se a ka sa dira gore a itumele. O ne
a re: “Dingwaga di le dintsi ke ne ka ikutlwa
molato e bile ke ikwatlhaya.” Fa kgaitsadi mo-
ngwe a gopola dingwaga tsa gagwe tsa boleso-
me o ne a kwala jaana: “Fa o sena go wela mo
boitsholong jo bo sa siamang, o ikutlwa o se
motho wa sepe. Le e leng jaanong morago ga
dingwaga di le 19, ke sa ntse ke gopola dilo tse
di bosula tse di diregileng.” Kgaitsadi mongwe
o ne a re: “Go itse gore boitsholo jwa me bo ile
jwa utlwisa batho ba ke ba ratang thata botlho-
ko, go ile ga nkama thata mo tlhaloganyong,
mo semoyeng le mo maikutlong. Go utlwisa
botlhoko go se amogelwe ke Jehofa.” Satane
ga a batle gore o akanye ka ditlamorago tse di
ntseng jalo tsa boleo.

9 Go utlwisa botlhoko jang ne go bo basha
ba le bantsi ba ba leng mo boammaaruring
—tota le e leng batho ba le bantsi ba ba godileng
—ba ile ba tshwanelwa ke go ithuta ka lebadi
gore gantsi menate ya boleo e felela ka kutlobo-
tlhoko! (Bagal. 6:7, 8) Ka jalo ipotse: ‘A ke lemo-
ga se tota maano a ga Satane e leng sone, gore
ke tsietso e e boferefere? A ke tsaya Jehofa e le
Tsala e ke atamalaneng thata le yone, yo ka me-
tlha a bolelang boammaaruri e bile a mpatle-
la se se molemolemo? A ke tlhatswegile pelo
gore ga a kitla a nkganela ka sengwe se tota se
leng molemo le se se tla felelang ka gore ke nne
le boitumelo jo bogolo?’ (Bala Isaia 48:17, 18.)
Gore o kgone go araba ka ee, e e tswang pe-
long, o tshwanetse go nna le kitso e e boteng ka
Jehofa. O tshwanetse go atamalana thata le ene
mme o lemoge gore melao le melaometheo e e

9. (a) Ke dipotso dife tse di ka re thusang go seka-
seka tsela e ka yone re lebang Jehofa le melao le
melaometheo ya gagwe? (b) Ke eng fa go le botlho-
kwa gore re itse Modimo sentle?

Re ka kgona jang go lemoga Bo-Abesalome ba gompieno le go ikela tlhoko mo go bone?

mo Baebeleng e bontsha gore o a go rata, e seng
gore o kgatlhegela go go tseela kgololesego ya
gago.—Pes. 25:14.

RAPELELA PELO E E BOTLHALE

LE E E UTLWANG

10 Fa Solomone e ne e sa ntse e le lekawana,
o ne a rapela jaana ka boikokobetso: “Ke mosi-
manyana fela. Ga ke itse go tswa le go tsena.”
Go tswa foo o ne a rapelela pelo e e botlhale le
e e utlwang. (1 Dikg. 3:7-9, 12) Jehofa o ne a ara-
ba kopo eo e e tswang pelong, mme le wena o
tla go araba, le fa o ka tswa o le monnye kgotsa
o le mogolo. Gone ke boammaaruri gore Jehofa
ga a kitla a go naya kitso le botlhale ka kgakga-
matso. Le fa go ntse jalo, o tla dira gore o nne
botlhale fa o ithuta Lefoko la gagwe ka tlhoafa-
lo, o rapelela moya wa gagwe o o boitshepo, o
bo o dirisa ka botlalo dilo tsa semoya tse a re
baakanyeditseng tsone ka phuthego ya gagwe
ya Bokeresete. (Jak. 1:5) Eleruri, Jehofa o dirisa
dithulaganyo tseno go dira gore tota le batlha-
nka ba gagwe ba ba sa ntseng ba le basha, ba
nne botlhale go feta botlhe ba ba itlhokomolo-
sang kgakololo ya gagwe, le e leng ba ba bidi-
wang “ba ba botlhale le ba ba bonokopela” ba
lefatshe leno.—Luke 10:21; bala Pesalema 119:
98-100.

11 Go bontsha botlhokwa jwa go ithuta Bae-
bele le go tlhatlhanya ka se re se balang e le
gore re tle re atamalane le Jehofa, sekaseka di-
temana tse di latelang. Nngwe le nngwe ya tso-
ne e na le molaomotheo o o botlhokwa maleba-
na le batho ba re tlhophang go tsalana le bone:
“Ga ke a nna le batho ba ba se nang boammaa-
ruri; e bile ga ke tsene le ba ba fitlhang se ba
leng sone.” (Pes. 26:4) “Yo o tsamayang le batho
ba ba botlhale o tla nna botlhale, mme yo o di-
risanang le dimatla dilo ga di na go mo tsamae-
la sentle.” (Dia. 13:20) “Go itlwaelanya le ba ba
bosula go senya mekgwa e e molemo.”—1 Ba-
kor. 15:33.

10. Ke eng fa re tshwanetse go lwela go etsa sekao
sa ga Kgosi Solomone yo mosha?
11-13. (a) Ke dithuto dife tse di botlhokwa tse re
ka ithutang tsone mo go Pesalema 26:4, Diane 13:
20, le 1 Bakorintha 15:33? (b) O ka dirisa jang me-
laometheo ya ditemana tseno?

12 Ke dithuto dife tsa botlhokwa tse re ka
ithutang tsone mo ditemaneng tseo? (1) Jeho-
fa o batla gore re tlhophe ditsala ka kelotlho-
ko. O batla go re sireletsa mo boitsholong le
mo semoyeng. (2) Batho ba re tsalanang le bone
ba a re tlhotlheletsa, ka tsela e e molemo kgo-
tsa ka tsela e e bosula; go ntse jalo mo botshe-
long. Tsela e ditemana tse di fa godimo di kwa-
dilweng ka yone, e bontsha gore Jehofa o ikuela
mo go rona. Jang? Ela tlhoko gore ga go tema-
na epe mo go tsone e e beilweng e le molao, o
o jaaka “ga o a tshwanela go . . . ” Go na le
moo, di tlhalosa fela dintlha tse di boammaaru-
ri. Tota e bile, Jehofa o re raya a re: ‘Dintlha ke
tseno. O tla dira eng ka tsone? Ke eng se se mo
pelong ya gago?’

13 Kgabagare, e re ka ditemana tseo tse tha-
ro di kwadilwe e le dintlha tse di boammaaru-
ri, di sa ntse di le mo nakong e bile di ka dirisi-
wa mo maemong a le mantsi. Ka sekai, ipotse
dipotso tse di jaaka: Nka tila jang go tsalana
le batho “ba ba fitlhang se ba leng sone”? Ke
mo maemong afe nka kopanang le batho ba ba
ntseng jalo? (Dia. 3:32; 6:12) “Batho ba ba bo-
tlhale” ba Jehofa a batlang gore ke tsalane le
bone, ke bomang? “Dimatla” tse a batlang ke
di tila ke bomang? (Pes. 111:10; 112:1; Dia. 1:7)
“Mekgwa e e molemo” e ke tla e senyang fa ke
tlhopha ditsala tse di bosula ke efe? A ditsala
tse di bosula di ka kwa ntle ga phuthego fela?
(2 Pet. 2:1-3) O tla araba jang dipotso tseno?

14 Fa jaanong o sena go baya mabaka o dirisa
Dikwalo, ke eng fa o sa sekaseke ditemana tse
dingwe tsa Baebele tse di senolang tsela e Mo-
dimo a akanyang ka yone malebana le dikgang
tse di amang wena kgotsa lelapa la gago?� Ba-
tsadi, akanyetsang go sekaseka dintlha tseno
ka nako ya maitseboa a Kobamelo ya Lelapa. Fa
lo ntse lo dira jalo, nnang lo gakologelwa gore
mokgele wa lona ke go thusa mongwe le mo-
ngwe mo lelapeng go anaanela ka botlalo lora-

� Dikai tse di molemo di mo go 1 Bakorintha 13:4-8,
mo Paulo a tlhalosang lorato, le Pesalema 19:7-11 e e tlha-
losang masego a mantsi a a nnang gone fa motho a ikobe-
la melao ya ga Jehofa.

14. Lo ka tokafatsa jang maitseboa a lona a Koba-
melo ya Lelapa?

to lo logolo lo Modimo a re ratang ka lone le
le bontshitsweng mo melaong le mo melaome-
theong ya gagwe. (Pes. 119:72) Eleruri, thuto e e
ntseng jalo e tshwanetse go dira gore botlhe mo
lelapeng ba atamalane ba bo ba atamalane le Je-
hofa.

15 O ka itse jang gore o simolola go nna le
pelo e e botlhale le e e utlwang? Tsela nngwe
ke ka go bapisa tsela e o akanyang ka yone le
ya batlhanka ba ba ikanyegang ba bogologolo
ba ba jaaka Kgosi Dafide yo o neng a kwala jaa-
na: “Ke itumeletse go dira thato ya gago, wena
Modimo wa me, mme molao wa gago o mo teng
ga me.” (Pes. 40:8) Mokwadi wa Pesalema 119
le ene o ne a re: “A bo ke rata molao wa gago
jang ne! Ke tlhatlhanya ka one letsatsi lotlhe.”
(Pes. 119:97) Lorato lo lo ntseng jalo ga lo gole
mo mmung o o seng boteng. Go na le moo,
lo nna gone fa o ithuta ka tlhoafalo, o rapela,
o tlhatlhanya le fa o bona mo botshelong jwa
gago masego a le mantsintsi a o nnileng le one
fa o ikobela melao ya ga Modimo.—Pes. 34:8.

LWELA KGOLOLESEGO YA GAGO

YA BOKERESETE!

16 Go ralala hisitori, ditšhaba di ile tsa bolo-
tsa dintwa tse di setlhogo gore go nne le kgo-
lolesego. A bo o tshwanetse go iketleeletsa le
go feta jang ne, go lwa ntwa ya semoya gore o
bone kgololesego ya gago ya Bokeresete! Le-
moga gore baba ba gago ga se fela Satane, lefa-
tshe le moya wa lone o o bosula. Gape o tshwa-
netse go lwa le bosaitekanelang jwa gago, go
akaretsa le pelo e e boferefere. (Jer. 17:9; Baef.
2:3) Le fa go ntse jalo, Jehofa a ka go thusa gore
o fenye ntwa eo. Mo godimo ga moo, phenyo
nngwe le nngwe—e ka tswa e le kgolo kgotsa e
le nnye—e tla nna le bobotlana diphelelo tse
pedi tse di molemo. Ya ntlha, o tla ipedisa pelo
ya ga Jehofa. (Dia. 27:11) Ya bobedi, fa o ntse o
lemoga maatla a a gololang a “molao [wa Mo-
dimo] o o itekanetseng wa kgololesego,” o tla

15. O ka itse jang gore o simolola go nna le pelo e
e botlhale le e e utlwang?
16. Re tshwanetse go lemoga eng fa e le gore re ba-
tla go fenya ntwa ya rona ya go lwela kgololesego ya
mmatota?

iketleeletsa le e leng go feta go tswelela o le mo
‘tseleng e tshesane’ e e isang botshelong jo bo
sa khutleng. Fa nako e ntse e ya, o tla itumele-
la kgololesego e e oketsegileng e e larileng kwa
pele e batlhanka ba ba ikanyegang ba ga Jehofa
ba tla nnang le yone.—Jak. 1:25; Math. 7:13, 14.

17 Gone ke boammaaruri gore ka dinako di-
ngwe rotlhe re dira diphoso. (Mor. 7:20) Fa seo
se direga o se ka wa ikutlwa o se motho wa
sepe kgotsa wa kgobega marapo. Fa o dira pho-
so, dira se se tshwanetseng gore o baakanye
phoso eo—tota le fa seo se ka raya gore o kope
thuso ya bagolwane ba phuthego ya lona. Jako-
be o ne a kwala jaana: “Thapelo [ya bone] ya tu-
melo e tla fodisa yo o bokoa, e bile Jehofa o tla
mo kakatlolola. Gape, fa a dirile maleo, o tla a
itshwarelwa.” (Jak. 5:15) Ee, le ka motlha, se le-
bale gore ruri Modimo o kutlwelobotlhoko le
gore o go gogetse mo phuthegong ka gonne a
bone sengwe se se molemo mo go wena. (Bala
Pesalema 103:8, 9.) Ka jalo, fa fela o sa ntse o
tsweletse o rata Jehofa ka pelo ya gago yotlhe
ga a kitla a go tlogela.—1 Ditir. 28:9.

18 Fa Jesu a ne a rapela mo bosigong jwa ga-
gwe jwa bofelo a na le baaposetoloi ba gagwe
ba le 11 ba ba ikanyegang, o ne a bua mafoko
ano a a sa lebalesegeng mo boemong jwa bone:
“Ba tlhokomele ka ntlha ya yo o boikepo.” (Joh.
17:15) Jesu o ne a sa amege ka baaposetoloi
ba gagwe fela, mme o ne a amega ka balatedi
botlhe ba gagwe. Ka jalo, re ka tlhomamisega
gore Jehofa o tla araba thapelo ya ga Jesu ka go
re tlhokomela mo metlheng eno e e thata. “[Je-
hofa] ke thebe ya ba ba tsamayang ka thokga-
mo . . . O tla disa tsela ya batho ba gagwe ba ba
ikanyegang.” (Dia. 2:7, 8) Ee, ga se ka metlha
go leng motlhofo go nna re thokgame, le fa go
ntse jalo, ke yone tsela fela e e isang botshe-
long jo bo sa khutleng le kwa kgololesegong ya
mmatota. (Bar. 8:21) A ope a se ka a go ntsha
mo tseleng eo!

17. Ke ka ntlha yang fa re sa tshwanelwa go kgobi-
wa marapo ke go sa itekanelang ga rona, mme Je-
hofa o re thusa jang?
18. Ke jang re ka dirang go dumalana le thapelo ya
ga Jesu e e mo go Johane 17:15?

SENO se simologile dingwaga tse dintsi tse di fetileng
kwa Australia, kwa ke goletseng gone le kwa Jehofa a
simolotseng go nthuta go dira thato ya gagwe gone. Rre
o ne a newa buka ya Enemies ke Mosupi mongwe ka
1938. Ene le Mama ba ne ba sa itumedisiwe ke moruti
wa bone, yo o neng a re dikarolo dingwe tsa Baebele ke
ditlhamane. Mo e ka nnang ngwaga morago ga foo, ba-
tsadi ba me ba ne ba kolobediwa e le go bontsha boi-
neelo jwa bone mo go Jehofa. Go simolola ka nako eo
go ya pele, go dira thato ya ga Jehofa e ne e le selo sa bo-
tlhokwatlhokwa mo botshelong jwa lelapa la gaetsho.
Kgaitsadiake e bong Lesley, yo o neng a mpheta ka di-
ngwaga di le tlhano o ne a kolobediwa morago ga foo,
mme nna ke ne ka kolobediwa ka 1940 ke le dingwa-
ga di le robongwe.

Nakwana fela morago ga go runya ga Ntwa ya Lefa-
tshe ya II, go ne ga thibelwa go gatisiwa le go anamisi-
wa ga dikgatiso tsa Baebele tsa Basupi ba ga Jehofa,
kwa Australia. Ka jalo, fa ke sa ntse ke le monnye ke
ne ka ithuta go tlhalosa mabaka a tumelo ya me ke di-
risa Baebele fela. Ke ne ka tlwaela go tsamaya ka Bae-
bele kwa sekolong go bontsha gore ke ka ntlha yang fa
ke sa dumedise folaga, kgotsa ke sa tshegetse maiteko
a ditšhaba a ntwa.—Ekes. 20:4, 5; Math. 4:10; Joh. 17:
16; 1 Joh. 5:21.

Bontsi jwa bana kwa sekolong bo ne bo sa batle go

tsalana le nna ka gonne ke ne ke bidiwa “setlhola sa
Bajeremane.” Ka nako eo, go ne go bontshiwa difilimi
kwa sekolong. Pele ga filimi e simolola, mongwe le mo-
ngwe o ne a tshwanetse go ema ka dinao a bo a opela
pina ya setšhaba. Fa ke sa emelele, basimane ba le ba-
bedi kgotsa ba le bararo ba ne ba leka go nkemisa ba
nkgoga ka moriri. Kgabagare ke ne ka lelekiwa kwa se-
kolong ka gonne ke ne ke emela dithuto tse di thei-
lweng mo Baebeleng. Le fa go ntse jalo, ke ne ka kgo-
na go tswelela ke ithuta le setheo sengwe sa thuto ke
le kwa gae.

MOKGELE O KGABAGARE
KE NENG KA O FITLHELELA

Ke ne ke ipeetse mokgele wa gore fa ke tshwara di-
ngwaga di le 14, ke tla tsenela tirelo ya nako e e tletseng
ke le mmulatsela. Ka jalo, ke ne ka swaba tota fa batsa-
di ba me ba ne ba re ke tshwanetse go batla tiro pele
mme ke bereke. Ba ne ba gatelela gore ke duele kamo-
re e ke neng ke nna mo go yone kwa gae mme ba ntsho-
lofetsa gore ke tla simolola go nna mmulatsela fa ke le
dingwaga di le 18. Seno se ne sa felela ka gore gangwe
le gape re bue ka madi a ke neng ke a amogela. Ke ne
ka ba bolelela gore ke batla go boloka madi a me gore a
nthuse fa ke le mmulatsela, le fa go ntse jalo, ba ne ba
ntseela one.

Jehofa o Nthutile go
Dira Thato ya Gagwe

JAAKA GO BOLETSE MAX LLOYD

Bosigo bongwe ka 1955, nna le mokaulengwe
mongwe yo re neng re direla mmogo mo tirelong
ya borongwa, re ne re le kwa kabelong ya rona
kwa Paraguay, Amerika Borwa, fa ntlo e re neng
re le mo go yone e ne e dikaganyediwa ke segopa
se se galefileng se goa se re: “Modimo wa rona o
nyoretswe madi, mme o batla madi a ma-gringo.”
Go tlile jang gore rona ma-gringo (batswakwa) re
tle fano?

Fa nako ya gore ke simolole bobulatsela e goroga, ba-
tsadi ba me ba ne ba mpaya fa fatshe mme ba ntlhalo-
setsa gore madi a ke neng ke ba naya one, ba mpoloke-
tse one mo akhaontong ya banka. Go tswa foo ba ne ba
nnaya madi ao a me otlhe gore ke reke diaparo le dilo
tse dingwe tse ke neng ke di tlhoka fa ke le mmulatse-
la. Ba ne ba nthuta gore ke itlhokomele mme ke se ke
ka lebelela gore batho ba bangwe ba ntlhokomele. Fa
ke leba kwa morago, thapiso eo e ne e le botlhokwa
thata.

Fa nna le Lesley re ne re gola, gantsi babulatsela ba
ne ba nna kwa gae mme re ne re itumelela go ya bodi-
reding le bone. Ka mafelobeke re ne re dira bodiredi
jwa ntlo le ntlo, bodiredi jwa mmila, re bo re tshwara
dithuto tsa Baebele. Mo dingwageng tseo, baboledi ba
ne ba tshwanetse go fitlhelela diura di le 60 ka kgwe-
di. Gantsi Mmè o ne a kgona go fitlhelela diura tseo,

mme seo se ne sa tlhomela nna le Lesley sekao se se
molemo.

FA KE LE MMULATSELA KWA TASMANIA

Kabelo ya me ya ntlha e ne e le kwa setlhaketlha-
keng sa Tasmania, kwa Australia, kwa ke neng ka dira
mmogo gone le kgaitsadiake le monna wa gagwe. Le fa
go ntse jalo, nakwana morago ga foo ba ne ba ya go tse-
nela tlelase ya bo15 ya Sekolo sa Gileade. Ke ne ke le
ditlhong tota, e bile ke ise ke tsamaye ke ye kgakala
le kwa gae. Batho bangwe ba ne ba akanya gore nka se
fetse dikgwedi tse di fetang tse tharo koo. Le fa go ntse
jalo, pele ga ngwaga o ya bokhutlong, ka 1950, ke ne
ka tlhomiwa go direla ke le motlhanka wa khampani,
yo jaanong a bidiwang morulaganyi mo setlhopeng sa
bagolwane. Moragonyana, ke ne ka tlhomiwa go nna
mmulatsela yo o kgethegileng mme mokaulengwe mo-
ngwe yo mosha o ne a tla go direla le nna.

Kabelo ya rona e ne e le kwa toropong e e kwa tho-
ko ya moepo wa kopore kwa go neng go se na Basupi
gone. Re ne ra goroga koo ka bese maitseboa mangwe.
Re ne ra robala kwa hoteleng ya bogologolo mo bosi-
gong jwa ntlha. Mo letsatsing le le latelang, fa re rera
ka ntlo le ntlo, re ne ra botsa beng ba matlo gore a ga
ba itse kwa go nang le phaposi e e hirisiwang gone. Fa
letsatsi le tloga le wela, motho mongwe o ne a uma-
ka gore ntlo ya moruti e e gaufi le kereke ya Presbyte-
rian, e ne e se na ope mme a re gongwe re ka bua le
motiakone. O ne a le botsalano mme a re letla go nna
mo ntlong eo. Go ne go lebega go gakgamatsa tota go
tswa kwa ntlong ya moruti letsatsi le letsatsi re ya bo-
direding.

Batho ba tshimo eo ba ne ba re amogela. Re ne re tlo-
tla monate le bone mme ra simolola dithuto tse dintsi
tsa Baebele. Fa baokamedi ba kereke kwa motsemogo-
lo ba lemoga seo mme ba utlwa gore Basupi ba ga Je-
hofa ba nna mo ntlong ya moruti, ba ne ba laela motia-
kone gore a re leleke ka bonako. Re ne ra tlhoka lefelo
la bonno gape.

Fa re sena go rera go fitlha thapama mo letsatsing le
le latelang, re ne ra batla lefelo le re neng re tla lala kwa
go lone. Re ne ra bona lefelo la go robala mo setadia-
mong sa metshameko, re bo re fitlha dibeke tsa rona
gone mme ra tswelela ka go rera. Go ne go fifala, le
fa go ntse jalo re ne ra dira tshwetso ya go etela malapa
a le mmalwa fela gore re wetse tshimo mo seterateng
se re neng re rera mo go sone. Kwa ntlong nngwe, mo-
nna mongwe o ne a re naya lefelo la bonno mo ntlong
e nnye e e nang le diphaposi tse pedi e e kwa morago
ga ntlo ya gagwe!

Kafa molemeng: Fa ke le mo tirong
ya potologo kwa Australia

Kafa mojeng: Ke na le batsadi ba me

TIRO YA POTOLOGO LE GO YA KWA GILEADE

Morago ga dikgwedi di ka nna robedi re le mo kabe-
long eno, ofisi ya lekala ya Australia e ne ya nkopa go
direla ke le molebedi wa potologo. Seno se ne sa nkga-
kgamatsa e re ka ke ne ke le dingwaga di le 20 fela. Fa
ke sena go thapisiwa dibeke di le mmalwa, ke ne ka si-
molola go nna ke etela diphuthego le go di kgothatsa.
Batho botlhe ba bagolo mo go nna, ba ne ba sa nnyatse
ka go bo ke le mosha, go na le moo ba ne ba tlotla tiro
e ke neng ke e dira.

Dipalangwa tse ke neng ke di dirisa fa ke etela di-
phuthego, di ne di farologane tota! Beke nngwe ke ne
ke tsamaya ka bese, e nngwe ka terempe go tswa foo
ke tsamaya ka koloi kgotsa ka sethuthuthu ke tshotse
sutukheise le beke ya go neela bosupi. Go nna le Basu-
pi mmogo go ne go itumedisa tota. Motlhanka mongwe
wa khampani o ne a tlhagafaletse thata gore ke nne le
ene, le fa a ne a ise a fetse go aga ntlo ya gagwe. Mo be-
keng eo, ke ne ke robala mo bateng, mme gone rooba-
bedi re ne ra nna le beke e e nonotshang semoyeng
tota!

Ka 1953, ke ne ka gakgamadiwa ke go amogela foro-
mo ya go tsenela tlelase ya bo22 ya Sekolo sa Gileade.
Mme gone boitumelo jwa me bo ne bo kopane le go
tlhobaela. Lebaka ke gore, kgaitsadiake le monna wa
gagwe ba ne ba aloga kwa Gileade ka July 30, 1950, ba
ne ba abelwa go direla kwa Pakistan. Pele ga ngwaga o
fela, Lesley o ne a bobola mme a tlhokafalela koo. Ka
jalo, ke ne ke ipotsa gore batsadi ba me ba tla ikutlwa
jang fa le nna ke ne ke tshwanelwa ke go tsamaya go
ya go direla kwa nageng nngwe nakwana fela morago
ga foo? Le fa go ntse jalo, ba ne ba re: “Tsamaya o ye go
direla Jehofa kwa a go kaelang gore o ye gone.” Ga ke
a ka ka tlhola ke bona Rre gape. O ne a tlhokafala kwa
bokhutlong jwa bo1950.

Go ise go ye kae, ke ne ka palama sekepe ke na
le Basupi ba bangwe ba batlhano ba ba tswang kwa
Australia, mo loetong lwa dibeke di le thataro go ya
kwa New York City. Mo tseleng re ne re bala Baebele,
re ithuta e bile re rerela batho ba re neng re palame se-
kepe le bone. Pele ga re ya kwa sekolo se tshwarelwang
gone kwa South Lansing, New York, re ne ra ya kopa-
nong ya ditšhabatšhaba ya July 1953 kwa Yankee Sta-
dium. Tlhora ya batho ba ba neng ba le gone e ne e le
165 829!

Tlelase ya rona kwa Sekolong sa Gileade, e ne e na
le baithuti ba le 120 ba ba tswang mo dikarolong tso-
tlhe tsa lefatshe. Mo letsatsing le re neng re aloga ka
lone, ke gone re neng ra bolelelwa gore re abetswe go

ya go direla kae. Ka bonako fela, re ne ra tabogela kwa
laeboraring ya Gileade go ya go bona gore dinaga tse
re neng re abetswe go direla kwa go tsone di ntse jang.
Ke ne ka lemoga gore naga e ke neng ke abetswe go di-
rela kwa go yone e leng Paraguay, e ne e le naga e e
nang le hisitori ya dikhuduego tsa dipolotiki. Nakwa-
na morago ga go goroga koo, moso mongwe ke ne ka
botsa barongwa ba bangwe gore go ne go “ketekiwa”
eng bosigo. Ba ne ba nyenya mme ba re: “Seo ke dikhu-
duego tsa ntlha tse o itemogetseng tsone. Leba kwa
ntle ga mojako o o kwa pele.” Go ne go na le masole
gongwe le gongwe!

MAITEMOGELO A A SA LEBALESEGENG

Mo lekgetlong lengwe ke ne ka tsamaya le molebe-
di wa potologo go ya go etela phuthego nngwe e e kwa
thoko go ya go ba bontsha filimi ya The New World So-
ciety in Action. Re tsamaile diura di le robedi kgotsa di

Beke nngwe ke ne ke
tsamaya ka bese, e nngwe
ka terempe, go tswa foo ke
tsamaya ka koloi kgotsa ka
sethuthuthu ke tshotse
sutukheise le beke ya go
neela bosupi



le robongwe, re simolotse re tsamaya ka terena, go tswa
foo ra tsamaya ka karaki e e gogiwang ke dipitse mme
kwa bokhutlong ra tsamaya ka kolotsana ya dikgomo.
Re ne re tshotse jenereitara le porojeketara ya difilimi.
Fa kgabagare re goroga kwa re neng re ya gone, re ne
ra fetsa letsatsi le le latelang re etela dipolasi, re laletsa
botlhe go tla go bona filimi maitseboa ao. Batho ba ka
nna 15 ba ne ba tla go e leba.

Fa filimi e na le mo e ka nnang metsotso e le 20 e
tsweletse, re ne ra bolelelwa gore re tsene mo ntlong
ka bonako kafa re ka kgonang ka teng. Re ne ra pha-
mola porojeketara mme ra dira se re neng re se bolele-
lwa. Ke ka yone nako eo banna bangwe ba neng ba si-
molola go goa ba hula ditlhobolo mme ba opela ba re:
“Modimo wa rona o nyoretswe madi, mme o batla madi
a ma-gringo.” Go ne go na le ma-gringo a le mabedi fela
foo, mme ke ne ke le mongwe wa bone! Batho ba ba
neng ba tlile go leba filimi ba ne ba thibela segopa seo
gore se se ka sa tsena mo ntlong. Mme gone, bagane-
tsi bao ba ne ba boa gape mo e ka nnang ka ura ya bo-
raro mo mosong, ba thuntshakaka ditlhobolo mme ba
solofetsa gore ba tla re tshwara fa re boela kwa toro-
pong moragonyana mo letsatsing leo.

Bakaulengwe ba ne ba ikgolaganya le molaodi mo-
ngwe mme o ne a tla ka dipitse tse pedi thapama go tla
go re buledisa kwa toropong. Fa re boela morago, nako
nngwe le nngwe fa re atamela lefelo le le nang le ditlha-
tshana kgotsa ditlhare tse di kitlaneng, o ne a ntsha
tlhobolo ya gagwe mme a tsamaela kwa pele go lekola
lefelo leo. Ke ne ka lemoga gore pitse ke sepalangwa se
se botlhokwa, mme moragonyana ke ne ka ithekela pi-
tse.

GO GOROGA BARONGWA BA BA OKETSEGILENG

Tiro ya go rera e ne ya tswelela e atlega le fa baruti
ba ne ba nna ba re ganetsa. Ka 1955, go ne ga goro-
ga barongwa ba bangwe ba le batlhano, go akaretsa le
kgaitsadi yo mosha wa Mo-Canada, e bong Elsie Swa-
nson, yo o neng a aloga mo tlelaseng ya bo25 ya Gilea-
de. Re ne re le mmogo ka nakwana kwa ofising ya le-
kala pele ga a abelwa go direla kwa toropong e nngwe.
O ne a ineetse go direla Jehofa mme batsadi ba gagwe
ba ba neng ba se ka ba amogela boammaaruri, ba ne
ba sa mo thuse go le kalo. Ka December 31, 1957, nna
le Elsie re ne ra nyalana mme ra nna re le rosi kwa le-
gaeng la barongwa kwa karolong e e kwa borwa jwa
Paraguay.

Legae la rona le ne le se na pompo ya metsi; go na le
moo go ne go na le sediba kwa morago ga ntlo. Ka jalo,
go ne go se na shawara kgotsa ntlwana, go se na mo-
tšhini wa go tlhatswa diaparo, tota le setsidifatsi. Re ne
re reka dijo tse di senyegang, letsatsi le letsatsi. Le fa
go ntse jalo, botshelo jo bo sa raraanang le kamano e
e lorato e re neng re na le yone le bakaulengwe le bo-
kgaitsadi mo phuthegong e ne ya dira gore nako eno e
nne e e itumedisang mo botshelong jwa rona jwa le-
nyalo.

Letsatsi la rona la lenyalo, December 31, 1957

Ka 1963, nakwana fela morago ga go etela mmè kwa
Australia, o ne a tshwarwa ke bolwetse jwa pelo, jo go
bonalang bo bakilwe ke boitumelo jwa go bona morwa-
we morago ga dingwaga di le lesome. Fa nako ya gore
re boele kwa kabelong ya rona kwa Paraguay e ntse e
atamela, re ne ra tshwanelwa ke go dira nngwe ya di-
tshwetso tse di thata mo botshelong jwa rona. A re tlo-
gele mmè kwa bookelong, re solofela gore mongwe o
tla mo tlhokomela, re bo re boela kwa kabelong ya rona
e re neng re e rata thata kwa Paraguay? Morago ga go
rapela thata, nna le Elsie re ne ra dira tshwetso ya gore
re se ka ra tsamaya mme re tlhokomele Mmè. Re ne ra
kgona go mo tlhokomela mme ra tswelela re le mo ti-
relong ya nako e e tletseng go fitlha a tlhokafala ka
1966.

E ne e le tshiamelo go dirisiwa mo tirong ya potolo-
go le ya kgaolo kwa Australia dingwaga di le mmalwa
le go ruta kwa Sekolong sa Bodiredi sa Bogosi sa bago-
lwane. Morago ga foo, go ne ga tla phetogo e nngwe
gape mo matshelong a rona. Ke ne ka abelwa go dire-
la ke le leloko la Komiti ya Lekala ya ntlha kwa Austra-
lia. Go tswa foo, fa re ne re tshwanetse go aga ofisi e
ntšha ya lekala, ke ne ka tlhomiwa go nna modulase-
tulo wa komiti ya kago. Batho ba le bantsi ba ba nang
le maitemogelo le ba ba nang le tirisanommogo ba ne
ba thusa gore go agiwe moago o montle wa lekala.

Morago ga foo ke ne ka abelwa go direla mo Lefa-
pheng la Tirelo, le tiro ya lona e leng go okamela tiro ya
go rera mo nageng. Gape ke ne ka nna le tshiamelo ya
go etela makala a mangwe mo lefatsheng ke le mole-
bedi yo o etelang makala ke ba thusa le go ba kgotha-
tsa. Go ne go nnonotsha tumelo tota go etela dingwe
tsa dinaga tse di nang le bakaulengwe ba ba feditseng
dingwaga di le dintsi—tota le masomesome a dingwa-
ga—kwa dikgolegelong le kwa dikampeng tsa pogise-
tso ka ntlha ya go bo ba ile ba ikanyega mo go Jehofa.

KABELO YA RONA GONE JAANONG

Ka 2001, fa re boa mo loetong lwa go etela makala,
re lapile, ke ne ka fitlhela lekwalo le le nkopang go ya
kwa Brooklyn, New York, go ya go direla ke le leloko la
Komiti ya Lekala ya United States e e neng e sa tswa
go tlhomiwa. Nna le Elsie re ne ra akanyetsa kopo eo
ka thapelo mme ra itumelela go amogela kabelo eo.
Re sa ntse re le kwa Brooklyn, morago ga dingwaga di
feta 11.

Ke itumela tota go bo ke na le mosadi yo o itumele-
lang go dira sengwe le sengwe se Jehofa a se kopang.
Gone jaanong nna le Elsie re mo dingwageng tsa bo80
mme re sa ntse re na le botsogo jo bo botoka. Re lebi-
le pele go itumelela dithuto tsa ga Jehofa ka bosakhu-
tleng le masego otlhe a ba ba tswelelang go dira thato
ya gagwe ba tla a bonang.

Re lebile pele
go itumelela
dithuto tsa ga
Jehofa ka
bosakhutleng



KE ENG fa tiro ya rona ya go rera e ntse e gola le fa
maemo a lefatshe a nna maswe le go feta? Ke ka
ntlha yang fa re aba nako le maatla a rona ka go rata

fa bontsi bo lebane le maemo a a maswe a ikonomi? Re
ka tswelela jang re le pelokgale fa batho ba bangwe ba ba-
ntsi ba boifa isagwe? Pina e e tlhotlheleditsweng ya ga Kgo-
si Dafide e e kwadilweng mo go Pesalema 27, e re naya di-
karabo tsa dipotso tseo.

2 Dafide o simolola pesalema eno ka mafoko ano: “Jeho-
fa ke lesedi la me le poloko ya me. Ke tla boifa mang? Je-
hofa ke kago e e thata ya botshelo jwa me. Ke tla tshaba
mang?” (Pes. 27:1) Go tshaba kgotsa go nna le poifo e kgo-
lo go ka dira gore motho a ikutlwe a le bokoa mo a sa kgo-
neng go dira sepe. Le fa go ntse jalo, motho yo o boifang Je-
hofa o pelokgale mme ga a tshabe sepe. (1 Pet. 3:14) Fa re
dira gore Jehofa e nne kago ya rona e e thata re ‘tla nna ka
polokesego mme ga re na re tshwenngwa ke go boifa mase-
tlapelo.’ (Dia. 1:33; 3:25) Ka ntlha yang?

“JEHOFA KE LESEDI LA ME LE POLOKO YA ME”

3 Tshwantshiso e e reng, “Jehofa ke lesedi la me” e dira
gore re akanye ka kgang ya gore Jehofa o re golola mo go
tlhokeng kitso le mo lefifing la semoya. (Pes. 27:1) Lesedi la
mmatota le ka re bontsha kotsi e e kwa pele kgotsa sekgo-
reletsi se se mo tseleng ya rona, mme gone ga le e tlose. Re
tshwanetse go tsaya kgato ka botlhale mo go se re se bo-
nang. Ka tsela e e tshwanang Jehofa o re senolela bokao jwa
ditiragalo tsa lefatshe. O re tlhagisa ka dikotsi tsa tsamaiso
eno ya dilo. O re naya melaometheo e e tswang mo Baebe-
leng e ka metlha e re tswelang mosola, mme gone re tshwa-
netse go dirisa se re ithutang sone. Fa re dira jalo, re tla kgo-

1. Pesalema ya bo27 e tla re thusa go tlhaloganya eng?
2. Go tshaba go ka dira gore motho a ikutlwe jang, mme gone re
tlhomamisegile ka eng?
3. Ke ka tsela efe Jehofa e leng lesedi la rona, mme gone re
tshwanetse go dira eng?

“KE TLA TSHABA
MANG?”

“Le fa ntwa e ka tsoga
kgatlhanong le nna, le
ka yone nako eo ke tla
nna le tshepo.”—PES.

27:3.

GO YA KA DITEMANA TSE

DI LATELANG, KE ENG SE SE

KA GO THUSANG GO NNA

PELOKGALE?

na go dira ka botlhale go feta baba ba rona kgo-
tsa barutisi ba rona.—Pes. 119:98, 99, 130.

4 Mafoko a ga Dafide a a mo go Pesalema
27:1 a bontsha gore o tshwanetse a bo a ne a
gakologelwa kafa Jehofa a neng a mo golola ka
gone kgotsa a mo sireletsa ka gone mo nakong
e e fetileng. Ka sekai, Jehofa o ne a mo golo-
la mo “leroong la tau le mo leroong la bera.”
Gape Jehofa o ne a mo thusa gore a fenye Go-

4. (a) Ke ka ntlha yang fa Dafide a ne a ka bua a
tlhatswegile pelo fa a re: “Jehofa ke . . . poloko ya
me”? (b) Ke leng segolobogolo Jehofa e tla nnang
poloko ya rona?

liathe wa mokaloba. Moragonyana Kgosi Sau-
lo o ne a leka go tlhaba Dafide ka lerumo, le fa
go ntse jalo, mo lekgetlong lengwe le lengwe
Jehofa o ne a mo golola. (1 Sam. 17:37, 49, 50;
18:11, 12; 19:10) Ga go gakgamatse go bo Dafi-
de a ne a kgona go bua jaana a tlhatswegile
pelo: “Jehofa ke . . . poloko ya me”! Gape Jeho-
fa o tla nna poloko mo batlhankeng ba gagwe
fela jaaka a ile a dira mo go Dafide. Jang? Ka go
golola baobamedi ba gagwe mo “pitlaganong e
kgolo” e e tlang.—Tshen. 7:14; 2 Pet. 2:9.

GAKOLOGELWA KATLEGO NNGWE LE NNGWE

5 Mo go Pesalema 27:2, 3 re bala ka ntlha e
e botlhokwa e e tla re thusang go nna pelokga-
le. (E bale.) Dafide o gakologelwa ditiragalo tse
mo go tsone Jehofa a ileng a mo golola. (1 Sam.
17:34-37) Dilo tseo tse a neng a di gakologelwa,
di ne tsa dira gore a tlhomamisege gore a ka le-
bana le mathata a magolo go feta a a kileng a
lebana le one. A le wena fa o gakologelwa kafa
Jehofa a go thusitseng ka gone o nna le bope-
lokgale? Ka sekai, a o kile wa rapela ka tlhoa-
falo o rapelela bothata bongwe jo bo go ngo-
molang pelo, mme o bo o bona kafa Jehofa a go
neileng botlhale le maatla ka gone go itshoke-
la teko eo? Kgotsa a o gakologelwa kafa dilo tse
di go kgoreletsang go itumelela tirelo ya gago
di ileng tsa tlosiwa ka gone, kgotsa kafa o ileng
wa bulelwa kgoro e kgolo ya tirelo ka gone?
(1 Bakor. 16:9) O ikutlwa jang fa o gakologelwa
ditiragalo tse di ntseng jalo gone jaanong? A
seo ga se go tlhomamisetse gore Jehofa a ka go
thusa go fenya kgotsa go itshokela le eleng di-
kgoreletsi kgotsa mathata a a masisi le go feta?
—Bar. 5:3-5.

6 Go tweng fa puso nngwe e e maatla e ne e
ka loga leano la go nyeletsa phuthego ya Ba-
supi ba ga Jehofa? Batho ba le bantsi mo mo-
tlheng wa gompieno ba ile ba leka go dira seo,
mme ba retelelwa. Fa re gakologelwa kafa Je-
hofa a ileng a thusa batho ba gagwe ka gone

5, 6. (a) Go gopola dilo tsa bogologolo go re thu-
sa jang go lwela go nna le bopelokgale? (b) Dipego
tse di malebana le kafa Jehofa a ileng a dirisana ka
gone le batlhanka ba gagwe, di re nonotsha jang
gore re nne pelokgale?

Dafide o ne a nna le maatla fa a gopola kafa Jehofa
a ileng a mo golola ka gone

mo nakong e e fetileng, seo se tla dira gore re
nne le tsholofelo ya gore re tla itshokela mae-
mo le fa e ka nna afe a a ka re tlhagelang mo
isagweng.—Dan. 3:28.

ANAANELA KOBAMELO E E ITSHEKILENG

7 Sengwe gape se se botlhokwa se se ka re
thusang go nna pelokgale, ke go rata koba-
melo ya boammaaruri. (Bala Pesalema 27:4.)
Mo motlheng wa ga Dafide ‘ntlo ya ga Jehofa’
e ne e le motlaagana. Dafide ke ene yo o di-
rileng dithulaganyo tsa tempele e ntle e mo-
rwawe e bong Solomone a neng a tla e aga.
Makgolokgolo a dingwaga morago ga foo, Jesu
o ne a bontsha gore Jehofa o ne a se kitla a
amogela kobamelo e e direlwang kwa kagong
e le nngwe fela e kgolo e e neng e segofadi-
tswe ke Modimo. (Joh. 4:21-23) Mo go Bahebe-
ra kgaolo 8 go ya go 10, moaposetoloi Paulo o
ne a bontsha gore tempele e kgolo ya semoya
e ne ya nna gone fa Jesu a ne a kolobediwa ka
29 C.E., mme a ineela mo go Jehofa go dira
thato ya gagwe. (Baheb. 10:10) Jehofa o dirile
thulaganyo ya tempele eno e kgolo ya semoya
gore re kgone go mo atamela ka tsela e a e
amogelang, fa fela re bontsha tumelo mo se-
tlhabelong sa ga Jesu sa thekololo. Re obame-
la jang mo tempeleng eno? Ka go rapela “ka di-
pelo tse di boammaaruri ka go tlhomamisega
mo go tletseng ga tumelo”; ka go bolela tsho-
lofelo ya rona phatlalatsa kwantle ga go reke-
tla; ka go akanyetsa, go tlhotlheletsa, le go kgo-
thatsa baobamedimmogo le rona, fa re kopana
mmogo kwa dipokanong le ka nako ya koba-
melo ya lelapa. (Baheb. 10:22-25) Go anaanela
thulaganyo ya kobamelo ya boammaaruri go
a re nonotsha mo metlheng eno e e thata ya bo-
felo.

8 Mo lefatsheng ka bophara, batlhanka ba
ba ikanyegang ba ga Jehofa ba oketsa seabe sa
bone mo bodireding, ba ithuta dipuo tse disha,
mme ba fudugela kwa mafelong a kwa go one
go nang le tlhokego e kgolwane ya baboledi ba

7, 8. (a) Go ya ka Pesalema 27:4, Dafide o ile a
kopa eng mo go Jehofa? (b) Tempele e kgolo ya se-
moya ya ga Jehofa ke eng, mme kobamelo e direlwa
jang kwa go yone?

Bogosi. Se ba se dirang se bontsha gore, fela
jaaka mopesalema, ba na le selo se le sengwe
fela se ba ka se kopang mo go Jehofa. Ba batla
go itumelela bontle jwa ga Jehofa le go nna le
seabe mo tirelong e e boitshepo go sa kgathale-
sege gore go direga eng.—Bala Pesalema 27:6.

IKANYE THUSO YA MODIMO

9 Dafide o tlhalosa kafa a ileng a ikanya thu-
so ya ga Jehofa ka gone ka go re: “Fa rre le mmè
ba ne ba ka ntlogela, Jehofa o ne a tla ntshola.”
(Pes. 27:10) Fa re bala ditiragalo tse di mo go
1 Samuele kgaolo 22, re ka swetsa ka gore ba-
tsadi ba ga Dafide ga ba a ka ba mo latlha. Le
fa go ntse jalo, batho ba le bantsi gompieno ba
ile ba tshwanelwa ke go itshokela go latlhiwa
ke ba malapa a bone. Mme gone, batho ba le
bantsi ba ba latlhilweng ba bone thuso le tshi-
reletsego mo phuthegong e e lorato ya Bokere-
sete.

10 E re ka Jehofa a iketleeleditse go ema ba-
tlhanka ba gagwe nokeng fa batho ba bangwe
ba ba latlha, a gape a ka se ba tlhokomele ka
nako ya matshwenyego ape fela a ba ka leba-
nang le one? Ka sekai, fa e le gore re tshwenye-
gile ka gore re tla tlamela jang ba lelapa la rona
ka dilo tse ba di tlhokang, a re ka se tlhomami-
sege gore Jehofa o tla re thusa? (Baheb. 13:5, 6)
O tlhaloganya maemo a batlhanka botlhe ba
gagwe ba ba ikanyegang le se ba se tlhokang.

11 Akanya ka kgang ya ga Victoria, yo e
leng moithuti wa Baebele kwa Liberia. Fa a
ntse a ipaakanyetsa go kolobediwa, monna
yo a neng a nna le ene o ne a mo tlogela ene
le bana ba gagwe ba le bararo. Le fa a ne a
se na legae e bile a se na tiro, o ne a gate-
la pele semoyeng. Fa Victoria a sena go ko-
lobediwa, morwadie wa dingwaga di le 13
o ne a sela sepatšhe se se nang le madi a
mantsi. Gore ba se ka ba raelesega ba ne
ba dira tshwetso ya gore ba se ka ba bala
madi ao. Go na le moo, ka bonako fela ba ne
ba ikgolaganya le lesole le le neng le latlhe-

9, 10. Ke eng se re se tlhomamisediwang mo go
Pesalema 27:10?
11. Go ikanya ga rona Jehofa go ka ama ba bangwe
jang? Bontsha.

getswe ke sepatšhe seo. O ne a ba bolele-
la gore fa batho botlhe ba ka bo ba ikanye-
ga jaaka Basupi ba ga Jehofa, lefatshe lotlhe
le ka bo le le botoka e bile le na le kagiso.
Victoria o ne a dirisa Baebele go bontsha le-
sole leo tsholofetso ya ga Jehofa ya lefatshe
le lesha. E re ka lesole leo le ne le kgatlhiwa
ke bothokgami jwa ga Victoria, le ne la mo
naya madi a mantsi go tswa mo mading a a
a busitseng. Eleruri, go nna le tumelo e e sa
reketleng ya gore Jehofa a ka kgona go re
tlamela ka se re se tlhokang, go ile ga dira
gore Basupi ba ga Jehofa ba itsege ka go nna
le boikanyegi.

12 Kgotsa akanya kafa Thomas yo e leng
mmoledi yo o sa kolobediwang wa kwa
Sierra Leone, a tshwanetseng a bo a ile a
ikutlwa ka gone. O ne a simolola tiro ya bo-
rutabana kwa sekolong sa bogareng, le fa go
ntse jalo, ga a ka a amogela tuelo ya gagwe
mo e ka nnang ngwaga otlhe go fitlha ma-
kwalo a gagwe a baakanngwa. Ke selo sefe
sa bofelo se Thomas a neng a tshwanetse
go se dira pele ga a amogela tuelo ya ga-
gwe kgotsa madi otlhe a sekolo se neng
se mo kolota one? Mookamedi wa sekolo,
yo e neng e le moruti, o ne a tshwanetse
go mmotsolotsa dipotso. Moruti yoo o ne a
mo tlhalosetsa gore se Basupi ba ga Jeho-
fa ba se dumelang ga se tsamaisane le se
se dumelwang mo sekolong. O ne a pate-
letsa Thomas gore a tlhophe magareng ga
tiro ya gagwe le dilo tse a di dumelang tse
di theilweng mo Baebeleng. Thomas o ne a
rola tiro mme a latlhegelwa ke tuelo ya mo
e ka nnang ngwaga otlhe, mme o ne a bona
tiro e nngwe gape ya go baakanya diradio
le difouno tsa selula. Fela jaaka dikai tseno
tse dintsi le tse di tshwanang le tseo di bo-
ntsha, go tshaba go tlhoka dilo tsa botlho-
kwa mo botshelong go ka dira gore batho ba
bangwe ba boife, mme seo ga se sepe fa se
bapisiwa le tsela e re ikanyang Mmopi wa
dilo tsotlhe le Mosireletsi wa batho ba ga-
gwe ka yone.

12. Re bontsha eng fa re tswelela re direla Jehofa le
fa re latlhegelwa ke tiro kgotsa madi? Bontsha.

13 Mo dinageng di le dintsi kwa maemo a
botshelo a leng boima gone, gantsi baboledi ba
Bogosi ba tlhoafetse thata. Ka ntlha yang? Ofi-
si nngwe ya lekala e ne ya kwala jaana: “Batho
ba le bantsi ba ba amogelang thuto ya Baebele
ga ba bereke, ka jalo ba na le nako e ntsi ya
go ithuta motshegare. Bakaulengwe le bone ba
na le nako e ntsi ya go rera. Batho ba ba tshe-
lang mo dinageng tse di humanegileng thata
ga ba tlhoke go bolelelwa gore re tshela mo
metlheng ya bofelo; ba tshela mo maemong ao
a a bosula.” Morongwa yo o nang le dingwaga
tse di fetang 12 a direla mo nageng e mmoledi
mongwe le mongwe a nang le palogare ya di-
thuto tsa Baebele tse di fetang tharo, o kwala
jaana: “E re ka baboledi ba le bantsi ba tshela
botshelo jo bo sa raraanang, e bile ba se na dilo
di le dintsi tse di ba itayang tsebe, gantsi ba na
le nako e ntsi e ba ka e dirisang mo bodireding
le ya go tshwara dithuto tsa Baebele.”

13. Tiro ya go rera ka Bogosi, e tswelela jang mo
mafatsheng a a humanegileng?

A re bona mathata a ikonomi e le tshono
ya go oketsa bodiredi jwa rona?



14 Jehofa o solofeditse gore o tla thusa batho
ba gagwe e le setlhopha, a ba sireletse le go ba
golola ka tsela ya mmatota le semoyeng, mme
re a mo ikanya. (Pes. 37:28; 91:1-3) Go tla nna
le boidiidi jo bogolo jo bo tla falolang “pitla-
gano e kgolo.” (Tshen. 7:9, 14) Ka jalo, setlho-
pha sa boidiidi joo, se tla sirelediwa gore se se
ka sa nyelediwa mo nakong e e setseng ya ma-
latsi a bofelo. Ba tla newa sotlhe se ba se tlho-
kang gore ba itshokele diteko le gore ba sirele-
tse kamano ya bone le Jehofa. Mme Jehofa o tla
sireletsa batho ba gagwe mo karolong ya bofe-
lo ya pitlagano e kgolo.

“NTHUTE KAGA TSELA YA GAGO,

WENA JEHOFA”

15 Gore re nne re le pelokgale, re tlhoka go
tswelela re kaelwa ke Modimo. Re kgona go
bona seno mo kopong eno ya ga Dafide: “Nthu-
te kaga tsela ya gago, wena Jehofa, mme o
nkgoge mo tselaneng ya thokgamo ka ntlha ya
baba ba me.” (Pes. 27:11) Go dira tumalanong
le thapelo eno, go kaya go ela tlhoko kaelo epe
fela e e theilweng mo Baebeleng e re e amoge-
lang mo phuthegong ya ga Jehofa, mme re e di-
ragatse ka gangwe. Batho ba le bantsi ba ba
ileng ba tswa mo dikolotong tse di sa tlhoke-
geng, ba ka bontsha gore go dirisa kgakololo e
e botlhale ya go tlhofofatsa matshelo a bone go
ba solegetse molemo bosheng jaana fa go ne
go na le mathata a ikonomi. Go na le gore ba
iphitlhele ba imetswe ke dilo tse ba nang le
tsone tse ba sa tlholeng ba kgona go di duele-
la, ba kgona go oketsa bodiredi jwa bone. Go
molemo gore mongwe le mongwe wa rona a
ipotse gore, ‘A ka gangwe fela ke dirisa kgako-
lolo e ke e balang mo Baebeleng le mo dikgati-
song tsa setlhopha sa motlhanka yo o boika-
nyego le yo o botlhale, tota le fa seo se raya gore
ke ithontshe dilo dingwe?’—Math. 24:45.

16 Fa re letla Jehofa a re rute le go re kaela
mo tseleng ya tshiamo, ga re kitla re nna le le-
baka la go boifa. Fa mmulatsela mongwe wa ka

14. Boidiidi jo bogolo bo ka itumelela tshireletso ya
Modimo ka ditsela dife?
15, 16. Re solegelwa molemo jang fa re reetsa kga-
kololo ya Modimo? Bontsha.

metlha wa kwa United States a ne a dira kopo
ya tiro nngwe e e neng e tla mo thusa gore le-
lapa lotlhe la gagwe le tswelele le le mo tire-
long ya nako e e tletseng, mookamedi wa ga-
gwe o ne a mmolelela gore ga a kitla a bona tiro
eo a se na dikirii ya kwa kholetšheng. Fa seo se
ka bo se go diragaletse, a o ka bo o ile wa ikwa-
tlhaya go bo o ile wa tsenela tirelo ya nako e e
tletseng go na le go batla thutego e e kwa go-
dimo? Dibeke di le pedi morago ga foo, moo-
kamedi yoo o ne a kobiwa mo tirong, mme ma-
nejara yo mongwe o ne a botsa mokaulengwe
ka mekgele ya gagwe. Ka yone nako eo, o ne a
mo tlhalosetsa gore ene le mosadi wa gagwe ke
badiredi ba ka metlha ba Basupi ba ga Jehofa
mme ba batla go tswelela ka tirelo eo. Pele ga
mokaulengwe a ka bua sengwe gape, maneja-
ra o ne a mo raya a re: “Ke ne ke bona gore
ga o tshwane le batho ba bangwe! Fa rre a ne a
le gaufi le go swa, badumedimmogo le wena
ba babedi ba ne ba mo etela letsatsi le letsatsi
gore ba mmalele Baebele. Ke ne ka ipolelela
gore fa nka nna le tshono ya go thusa mongwe
wa Basupi ba ga Jehofa, ke tla dira fela jalo.”
Mo mosong o o latelang, mokaulengwe yono o
ne a newa yone tiro e mookamedi wa gagwe wa
pele a neng a gana go mo naya yone. Eleruri, fa
re dira gore dilo tse di direlwang Bogosi di tle
pele mo matshelong a rona, Jehofa o tla dira-
gatsa tsholofetso ya gagwe ya gore o tla re naya
dilo tse re di tlhokang.—Math. 6:33.

TUMELO LE TSHOLOFELO DI BOTLHOKWA

17 Go tswa foo, Dafide o gatelela botlhokwa
jwa tumelo le tsholofelo ka go re: “Fa nkabo ke
sa nna le tumelo mo go boneng molemo wa ga
Jehofa mo lefatsheng la ba ba tshelang—!” (Pes.
27:13) Ee ruri, botshelo bo ne bo tla nna jang fa
re ka bo re se na tsholofelo e Modimo a re nei-
leng yone e bile re sa anaanele dilo tse go tlo-
tlilweng ka tsone mo go Pesalema 27! Ka jalo,
a re tsweleleng re rapelela maatla le kgololo re
tlhatswegile pelo, fa re ntse re lebana le ditira-
galo tse di lebisang kwa ntweng ya Haramage-
dona.—Bala Pesalema 27:14.

17. Ke eng se se tla dirang gore re kgone go lebele-
la isagwe ka tsholofelo?

LELAPA. Lefoko leo le dira gore o akanye ka eng? Lo-
rato? Boitumelo? Go dirisana mmogo lo na le mo-
kgele o le mongwe? Lefelo le le sireletsegileng le

motho a ka golelang mo go lone, a ithuta, le go bolelela
ba bangwe se a se akanyang? Go ka direga gore seo ke se
o se akanyang fa e le gore o tswa mo lelapeng le le nang le
lorato. Jehofa ka boene ke Mosimolodi wa lelapa. (Baef.
3:14, 15) O ne a ikaeletse gore dibopiwa tsotlhe tsa gagwe
tsa kwa legodimong le tsa mo lefatsheng di itumelele po-
lokesego, di tshepane di bo di nne le kutlwano ya mma-
tota.

2 Fa batho ba se na go leofa, ba ne ba se tlhole ba nna
karolo ya lelapa la Modimo la lobopo lotlhe, mme gone
boikaelelo jwa ga Jehofa bo ne bo sa palelwa. O tla tlho-
mamisa gore ditlogolwana tsa ga Adame le Efa di nna mo
lefatsheng la Paradaise. (Gen. 1:28; Isa. 45:18) O rula-
gantse sengwe le sengwe go fitlhelela boikaelelo jono.
Bontsi jwa dilo tse a di dirileng re di lemoga fa re bala
buka ya Baebele ya Baefeso, e e buang thata ka kutlwano.
Mma re sekasekeng dingwe tsa ditemana tse di tswang
mo bukeng eo mme re bone kafa re ka dirisanang ka
gone le boikaelelo jwa ga Jehofa jwa go dira gore popo ya
gagwe e nne seoposengwe.

TSAMAISO LE TIRO YA YONE

3 Moshe o ne a bolelela Baiseraele jaana: “Jehofa Mo-
dimo wa rona ke Jehofa a le mongwe fela.” (Dute. 6:4) Di-
tiro tsa ga Jehofa le boikaelelo jwa gagwe di a tsamai-
sana. Ka jalo, “fa tekanyo ya dinako tse di tlhomilweng
e fela,” Modimo o tla dira gore “tsamaiso” ya gagwe e
dire ka botlalo—ke go re thulaganyo ya go kopanya dibo-
piwa tsotlhe tsa gagwe tse di botlhale. (Bala Baefeso 1:
1, 2. Jehofa o ikaeletse eng malebana le lefatshe le batho?
3. Tsamaiso ya Modimo e go builweng ka yone mo go Baefeso 1:
10 ke eng, mme kgato ya yone ya ntlha e simolotse leng go dira?

JEHOFA O
KOKOANYA LELAPA

LA GAGWE

“Ke lo rapela go boloka
bongwefela jwa moya.”
—BAEF. 4:1, 3.

O TLA TLHALOSA JANG?

Maikaelelo a tsamaiso ya Modi-

mo ke afe?

Re “boloka bongwefela jwa

moya” jang?

Ke eng se se tla re thusang

go ‘nna pelonomi mo go ba ba-

ngwe’?

8-10.) Tsamaiso eno e tla diragatsa boikae-
lelo jwa yone ka dikgato tse pedi. Kgato ya
ntlha e tla baakanyetsa phuthego ya batlodi-
wa botshelo kwa legodimong ba laolwa ke
Tlhogo ya bone ya semoya e bong Jesu Ke-
resete. Kgato eno e simolotse ka Pentekose-
te 33 C.E. fa Jehofa a ne a simolola go ko-
koanya ba ba tla busang le Keresete kwa
legodimong. (Dit. 2:1-4) E re ka batlodiwa
ba boletswe ba siametse botshelo mo mo-
theong wa setlhabelo sa thekololo sa ga Ke-
resete, ba amogela gore ba tsewa e le “bana
ba Modimo.”—Bar. 3:23, 24; 5:1; 8:15-17.

4 Kgato ya bobedi e baakanyetsa batho ba
ba tla tshelang mo lefatsheng la Paradaise ba
laolwa ke Bogosi jwa ga Keresete jwa Bome-
sia. “Boidiidi jo bogolo” ke karolo ya ntlha
ya setlhopha seno. (Tshen. 7:9, 13-17; 21:1-5)
Ka nako ya Puso ya Dingwaga tse di Sekete,
dibilione tsa batho ba ba tsositsweng ba tla
tshela mmogo le boidiidi jo bogolo. (Tshen.
20:12, 13) Akanya fela kafa tsogo e tla re na-
yang ditshono tse dintsi ka gone go bontsha
kutlwano! Kwa bokhutlong jwa dingwaga
tse di sekete, “dilo tse di mo lefatsheng” di
tla lebana le teko ya makgaolakgang. Ba ba
tla ikanyegang ba tla tsewa e le “bana ba Mo-
dimo” ba mo lefatsheng.—Bar. 8:21; Tshen.
20:7, 8.

5 Dikgato tsoopedi tsa tsamaiso ya Modi-
mo di tsweletse gompieno—kwa legodimong
le mo lefatsheng. Gone jaanong rona re diri-
sana jang le tsamaiso ya Modimo?

“BOLOKA BONGWEFELA JWA MOYA”

6 Dikwalo di bontsha gore Bakeresete ba
tshwanetse go kokoana mmogo. (1 Bakor.
14:23; Baheb. 10:24, 25) Seno se akaretsa se
se fetang fela go fetsa nako e e rileng mmo-
go kwa lefelong le le lengwe, fela jaaka ba-
tho ba dira fa ba ya kwa mmarakeng kgotsa
kwa lefelong la motshameko. Kutlwano ya

4, 5. Kgato ya bobedi ya tsamaiso e dira eng?
6. Dikwalo di bontsha jang gore Bakeresete ba
tshwanetse go kopana mmogo?

mmatota e gaisa seo. Re bona kutlwano eno
fa re dirisa ditaelo tsa ga Jehofa mme re ite-
tla go bopiwa ke moya o o boitshepo wa Mo-
dimo.

7 Le fa Jehofa a ile a tsaya batlodiwa ba ga-
gwe e le barwa ba ba siameng le ba dinku
tse dingwe e le ditsala tsa gagwe tse di sia-
meng mo motheong wa setlhabelo sa theko-
lolo sa ga Keresete, go se utlwane go tla nna
gone fa fela re sa ntse re tshela mo tsamai-
song eno ya dilo. (Bar. 5:9; Jak. 2:23) Ka jalo,
go ne go tla bo go sa tlhokege gore go nne
le kgakololo e e tlhotlheleditsweng ya gore
re tswelele re “itshokelana.” Re ka fitlhelela
jang kutlwano le badumedimmogo le rona?
Re tshwanetse go nna le “mogopolo o o iko-
kobeditseng fela thata le . . . bonolo.” Mo
godimo ga moo, Paulo o re kgothaletsa gore
re leke ka natla ka tlhoafalo “go boloka bo-
ngwefela jwa moya mo sebofong se se kopa-
nyang sa kagiso.” (Bala Baefeso 4:1-3.) Go
dirisa kgakololo eno go akaretsa gore re letle
moya wa Modimo gore o re tlhotlheletse le
go tlhagisa dinonofo tsa moya. Go farologa-
na le ditiro tsa nama, tse gantsi di bakang di-
kgaogano, dinonofo tseo di re thusa go rara-
bolola mathata a re ka tswang re na le one le
batho ba bangwe.

8 Ela tlhoko kafa “ditiro tsa nama” di ba-
kang dikgaogano ka gone. (Bala Bagalatia 5:
19-21.) Kgokafalo e dira gore motho yo o e di-
rang a kgaogane le Jehofa le phuthego, mme
boaka bo ka kgaoganya bana le batsadi ba
bone mmogo le balekane ba ba se nang mo-
lato mo lenyalong ka tsela e e setlhogo. Boi-
tshekologo bo ama kutlwano ya motho le Mo-
dimo le batho ba ba mo ratang. Motho yo o
kileng a leka go kgomaretsa dilo tse pedi, o
a itse gore pele a kgomaretsa dilo tseo, di
tshwanetse tsa bo di le phepa, gore di kgone
go kgomarelana sentle. Go nna le boitshwaro
jo bo bontshang lenyatso go bontsha gore mo-

7. “Go boloka bongwefela jwa moya” go kaya eng?
8. Ke ka tsela efe ditiro tsa nama di bakang dikgao-
gano?

tho ga a kgathalele melao e e siameng ya Mo-
dimo. Ditiro tse dingwe tsa nama le tsone di
kgaoganya batho ka bobone gape di ba kgao-
ganya le Modimo. Boitshwaro joo ga bo du-
malane gotlhelele le botho jwa ga Jehofa.

9 Ka jalo, mongwe le mongwe wa rona o
tshwanetse go ipotsa jaana: ‘Ke leka ka natla
go le kana kang “go boloka bongwefela jwa
moya mo sebofong se se kopanyang sa kagi-
so”? Ke itshwara jang fa go tlhaga mathata?
A ke ngongorega fa pele ga ditsala tsa me,
ke leka go batla kemonokeng ya bone? A ke
lebeletse gore bagolwane ba tsereganye mo
boemong jwa me, go na le gore ke leke ka
natla go boloka kagiso? Fa ke itse gore mo-
ngwe o na le sengwe kgatlhanong le nna, a
ke tila go kopana le ene e le gore ke se ka ka
rarabolola bothata?’ A ditiro tseo di tla bo di
bontsha gore re dira go dumalana le boikae-

9. Re ka itlhatlhoba jang go bona gore a re “leka
ka natla ka tlhoafalo go boloka bongwefela jwa
moya”?

lelo jwa ga Jehofa jwa go kopanya batho bo-
tlhe go nna lelapa le le lengwe le le busiwang
ke Keresete?

10 Jesu o ne a re: “Fa, he, o tlisa mpho ya
gago kwa sebesong mme o gakologelwa o le
koo gore morwarrago o na le sengwe kga-
tlhanong le wena, tlogela mpho ya gago koo
fa pele ga sebeso, mme o tsamaye; agisanya
le morwarrago pele, go tswa foo, fa o boile,
isa mpho ya gago tshupelo. Nna bofefo go ra-
rabolola dikgang.” (Math. 5:23-25) Jakobe o
ne a kwala gore, “peo ya leungo la tshiamo e
jalwa mo maemong a a kagiso e jalelwa ba
ba dirang kagiso.” (Jak. 3:17, 18) Ka jalo, ga
re ka ke ra tswelela re na le boitshwaro jo bo
siameng fa re se na kagiso.

11 Ka sekai, go fopholediwa gore mo dina-
geng dingwe tse di ganyaotsweng ke dintwa,
diperesente di le 35 tsa lefatshe di ne di ka
kgona go lemiwa fa baagi ba ne ba sa tshwe-
nyege ka dibomo tse di epetsweng koo. Fa
bomo e e epetsweng e thunya, balemi ba tlo-
gela masimo, baagi ba metse ba latlhegelwa
ke maruo a bone le batho ba ba nnang mo di-
toropong ga ba tlhole ba kgona go tlamelwa
ka dijo. Ka tsela e e tshwanang, re tla pale-
lwa ke go gola semoyeng fa re na le mekgwa
e e ka dirang gore re se ka ra nna le kagiso le
bakaulengwe ba rona. Fa re nna bonako go
itshwarela ba bangwe le go ba direla dilo tse
di molemo, re rotloetsa maemo a a felelang
ka gore go nne le katlego ya mmatota.

12 Mo godimo ga moo, “dimpho tse e leng
banna” ba ka re thusa gore re nne le ku-
tlwano. Ba neilwe maikarabelo a go re thusa
gore re ‘fitlhelele bongwefela mo tumelong.’
(Baef. 4:8, 13) Fa bagolwane ba dirisana le
rona mo tirelong e e boitshepo ba a bo ba re
lemotsha se ba se boneng mo Lefokong la
Modimo, ka go dira jalo ba re thusa gore re

10, 11. (a) Go botlhokwa go le kana kang gore re
nne le kagiso le bakaulengwe ba rona? (b) Ke dilo
dife tse re ka di dirang gore go nne le kagiso le ka-
tlego ya semoya?
12. Bagolwane ba ka re thusa jang gore re nne seo-
posengwe?

O tlogela mpho ya gagwe fa pele ga sebeso,
a bo a ya go agisanya le morwarraagwe

gatele pele re bo re apare botho jo bosha.
(Baef. 4:22-24) A o bona kgakololo ya bone e
le matsapa a ga Jehofa a go go baakanyetsa
botshelo mo lefatsheng le lesha mo pusong
ya Morwawe? Bagolwane, a lo leka go thu-
sa ba bangwe lo na le maikaelelo ao?—Bagal.
6:1.

“NNANG PELONOMI MONGWE

GO YO MONGWE”

13 Baefeso 4:25-29 e tlhalosa boitshwaro
jo re tshwanetseng go bo tila. Seno se akare-
tsa go bua maaka, go galefa kgotsa go nna
setshwakga, le go bua puo e e bodileng go
na le go bua dilo tse di molemo le tse di
agang. Fa mongwe a ne a ka palelwa ke go
reetsa kgakololo eno, o ne a tla hutsafatsa
moya wa Modimo ka gonne moya o o boi-
tshepo ke maatla a a rotloetsang kutlwano.
(Baef. 4:30) Gape go dirisa se Paulo a se kwa-
dileng go botlhokwa gore go nne le kagiso le
kutlwano: “A kgakalo yotlhe ya letlhoo le bo-
gale le tšhakgalo le go goa thata le puo ya go
kgoba di tlosiwe mo go lona mmogo le bosu-
la jotlhe. Mme nnang pelonomi mongwe go
yo mongwe, lo le pelotlhomogi ka bonolo, lo
itshwarelana lo gololesegile fela jaaka Modi-
mo le ene a ne a lo itshwarela ka Keresete a
gololesegile.”—Baef. 4:31, 32.

14 Mafoko a a reng, “nnang pelonomi” a
akantsha gore re ka tswa re ne re se pelono-
mi le gore re ka tswa re tlhoka go tokafa-
tsa. A bo go tshwanela jang ne go ithuta go
baya dikgatlhego tsa ba bangwe kwa pele ga
tsa rona! (Bafil. 2:4) Gongwe sengwe se re
akanyang go se bua se ka dira gore batho ba
tshege kgotsa se ka dira gore re bonale re le
botlhale, mme gone a e tla bo e le bopelono-
mi? Go akanya ka kgang eno e sa le gale go
tla re thusa gore re “nne pelonomi.”

13. Fa re ne re sa ikobele kgakololo e e fitlhelwang
mo go Baefeso 4:25-32, diphelelo e ne e tla nna
dife?
14. (a) Mafoko a a reng, “nnang pelonomi” a aka-
ntsha eng? (b) Ke eng se se tla re thusang go nna
pelonomi?

GO ITHUTA GO NNA LE LORATO

LE TLOTLO MO LELAPENG

15 Baebele e tshwantshanya kamano ya
monna le mosadi, le kamano e Keresete a
nang le yone le phuthego. Seno se tshwane-
tse gore ka gangwe se gatelele mo go rona
kaelo e monna a tshwanetseng go e naya, go
rata le go tlhokomela—mmogo le boikobo jo
mosadi a tshwanetseng go bo bontsha—mo
kamanong ya lenyalo. (Baef. 5:22-33) Fa Pau-
lo a ne a kwala jaana: “Ka tsela eno banna
ba tshwanetse go rata basadi ba bone jaa-
ka mebele ya bone,” o ne a bua ka “tsela”
efe? (Baef. 5:28) Mafoko a gagwe a a a bui-
leng pelenyana a bontsha tsela e “Keresete le
ene a neng a rata phuthego a ba a ineela ka
ntlha ya yone . . . a e ntlafatsa ka metsi a a
tlhatswang, ka lefoko.” Eleruri, gore monna
a dire tumalanong le maikaelelo a ga Jeho-
fa a go kgobokanya dilo tsotlhe gape mo go
Keresete, o tshwanetse go ela tlhoko gore o
tlamela lelapa la gagwe semoyeng.

16 Batsadi ba tshwanetse go nna ba gako-
logelwa gore ba dira kabelo e ba e abetsweng
ke Jehofa. Go utlwisa botlhoko gore gompie-
no mo lefatsheng batho ba le bantsi ‘ga ba
na lorato lwa tlholego.’ (2 Tim. 3:1, 3) Borre
ba le bantsi ba itlhokomolosa maikarabelo a
bone, mme seno se ama bana ba bone ka
tsela e e sa siamang e bile se dira gore ba
utlwe botlhoko. Le fa go ntse jalo, Paulo o ne
a gakolola borre ba Bakeresete jaana: “Lo se
ka lwa tshwenya bana ba lona, mme tswele-
lang lo ba godisetsa mo kotlhaong le mo tao-
long ya mogopolo ya ga Jehofa.” (Baef. 6:4)
Mo lelapeng ke gone koo bana ba simolo-
lang go ithuta lorato le tsela ya go tlotla bo-
laodi. Batsadi ba ba rutileng bana ba bone
dithuto tseo ka katlego, ba ile ba dira tuma-
lanong le tsamaiso ya ga Jehofa. Fa re dira
magae a rona lefelo le go nang le lorato, kwa

15. Mo go Baefeso 5:28, Paulo o umaka dikarolo
dife tsa kafa Keresete a neng a dirisana le phuthe-
go ka gone?
16. Diphelelo e nna dife fa batsadi ba diragatsa
maikarabelo a bone a Dikwalo mo lelapeng?



re sa diriseng bogale le tšhakgalo le puo e e
kgobang gone, re a bo re ruta bana ba rona
dithuto tse di botlhokwa tsa kafa ba ka bo-
ntshang lorato le go tlotla bolaodi ka gone.
Seno se tla ba baakanyetsa botshelo mo lefa-
tsheng le lesha la Modimo.

17 Re tshwanetse go lemoga gore Diabolo,
yo kwa tshimologong a ileng a senya kagi-
so ya lefatshe lotlhe, o tla dira sengwe le se-
ngwe se a se kgonang go kgoreletsa maiteko
a rona a go dira thato ya Modimo. Ga go pe-
laelo gore maikaelelo a ga Satane a a diraga-
diwa e re ka selekanyo sa tlhalo se ntse se
oketsega, batho ba nna mmogo ba sa nyala-
na le manyalo a batho ba bong jo bo tshwa-
nang a a amogelwa. Ga re a tshwanela go
dira gore maitsholo a rona a tshwane le a ba-
tho ba motlha wa gompieno. Keresete ke se-
kao sa rona. (Baef. 4:17-21) Ka jalo, re gako-
lolwa gore re ‘apare diaparo tse di feletseng
tsa tlhabano tse di tswang kwa Modimong’
gore re emelane le Diabolo le madimona a
gagwe ka katlego.—Bala Baefeso 6:10-13.
“LO TSWELELE LO TSAMAYA MO LORATONG”

18 Selo sa konokono se se re thusang gore
re nne Bakeresete ba ba seoposengwe ke lo-
rato. Dipelo tsa rona di phophoma ka lorato,
e re ka re rata “Morena a le mongwe,” “Mo-
dimo a le mongwe” e bile re ratana, re ititei-
le sehuba gore re tla “boloka bongwefela jwa
moya mo sebofong se se kopanyang sa kagi-
so.” (Baef. 4:3-6) Jesu o ne a rapelela lorato
loo jaana: “Ke a kopa, e seng kaga bano fela,
mme le ka ga ba ba dumelang mo go nna ka
lefoko la bone; gore botlhe ba tle ba nne mo-
ngwe fela, fela jaaka wena, Rara, o le seopo-
sengwe le nna le nna ke le seoposengwe le
wena, gore le bone ba tle ba nne seopose-
ngwe le rona . . . me ke ba itsisitse leina la
gago e bile ke tla dira gore le itsiwe, gore lo-

17. Go tlhokega eng gore re kgone go ganetsa Dia-
bolo?
18. Selo sa konokono se se re thusang gore re nne
Bakeresete ba ba seoposengwe ke eng?

rato lo o nthatileng ka lone lo tle lo nne mo
go bone le nna ke le seoposengwe le bone.”
—Joh. 17:20, 21, 26.

19 Fa re na le sengwe mo bothong jwa rona
se go leng thata gore re se fetole ka ntlha ya
bosaitekanelang jwa rona, e kete lorato lo ka
re tlhotlheletsa gore re rapele jaaka mopesa-
lema a ile a dira: “Kitlanya pelo ya me gore e
boife leina la gago.” (Pes. 86:11) A re itite-
yeng sehuba go ganetsana le maiteko a ga
Diabolo a go re katosetsa kgakala le Rraaro-
na yo o lorato le bakaulengwe ba rona. Dira
ka natla gore o nne ‘moetsi wa Modimo, jaa-
ka bana ba ba rategang, o bo o tswelele o tsa-
maya mo loratong’—mo lelapeng, mo bodire-
ding le mo phuthegong.—Baef. 5:1, 2.

19. O ititeile sehuba gore o tla dira eng?

Batsadi, rutang bana ba lona go bontsha tlotlo

Le fa go ntse jalo, tiro ya gagwe e ne e mo

jela nako e ntsi e bile e mo kgoreletsa gore a

se ka a itumela. Nako nngwe o ne a bua jaa-

na fa pele ga badirimmogo le ene: “Ke eletsa

e kete nka bereka diura di le mmalwa!” Mo-

thapi wa gagwe o ne a utlwela ka gone mme

a mmotsa gore a seo se boammaaruri. Emilia

o ne a mo tlhomamisetsa gore go ntse fela

jalo. Le fa go ntse jalo, e le gore seo se kgone-

ge, go ne go tlhokega gore mookamedi a mo

letlelele ka gonne molao wa khampani o ne o

tlhoka gore badiri botlhe ba ineele ka botlalo

mo tirong. Kgaitsadiarona o ne a baakanyetsa

pokano e a neng a tla nna le yone le mooka-

medi a bo a rapelela gore a nne le kagiso le

bopelokgale.

Mo pokanong eo, Emilia o ne a kopa ka bo-

tlhale le ka bopelokgale gore diura tsa gagwe

tsa tiro di fokodiwe. O ne a tlhalosa jaana gore

o dirisa nako ya gagwe ya fa a se mo tirong go

thusa batho ba bangwe: “Ke mongwe wa Ba-

supi ba ga Jehofa mme ke thusa batho go ithu-

ta Baebele. Mo malatsing ano batho ba le bantsi ga ba

tlhole ba na le boitsholo jo bo siameng. Ba tlhoka melao

le ditekanyetso tse di utlwalang sentle, mme botlhale jo

ke ba bontshang jone go tswa mo Baebeleng bo tlhwa-

tlhwakgolo mo go bone. Ga ke batle gore ditiro tse ke di

dirang morago ga tiro di fokotse boleng jwa tiro e ke e

dirang mo khampaning, mme gone nka rata go nna le

nako e e oketsegileng go thusa batho. Ke gone ka moo

ke tlhokang go fokolediwa diura mo tirong.”

Mookamedi o ne a mo reetsa ka kelotlhoko mme a

mmolelela gore nako nngwe le ene o kile a akanyetsa

go dira tiro ya go aba. Go tswa foo o ne a re: “Mabaka a

o mpoleletseng one a dira gore ke dumalane le kopo

ya gago. Mme gone, a o a lemoga gore o tla amogela

madi a mannye?” Emilia o ne a re o lemoga seo mme fa

go tlhokega o tla leka go tlhofofatsa botshelo jwa gagwe.
Gape o ne a re: “Mokgele wa me o mogolo thata ke go
direla batho sengwe se se ba itumedisang.” Mookame-
di o ne a mo raya a re: “Ke rata batho ba ba ithaopelang
go dirisa nako ya bone go thusa batho ba bangwe.”

Ga go motho ope yo o thapilweng ke khampani eo yo
o kileng a direlwa molemo o o ntseng jalo. Gone jaanong
Emilia o letleletswe go bereka malatsi a le man

`
e fela mo

bekeng. Se se gakgamatsang ke gore o ne a okelediwa
madi a a a amogelang, mme jaanong o amogela madi a
a lekanang le a a neng a a amogela pele! A re: “Ke fi-
tlheletse se ke neng ke se batla, mme nka kgona go nna
mmulatsela wa ka metlha gape!”

A o kile wa akanyetsa go fetola maemo a gago gore o
nne mmulatsela kgotsa fa e le gore o kile wa nna mmu-
latsela, a o ka tsenela tirelo eo gape?

“Ke Fitlheletse se ke Neng ke se Batla”

Dingwaga di le 15 tse di fetileng, Emilia e ne e le mmulatsela wa ka metlha. Le fa go ntse
jalo, o ne a tshwanelwa ke go kgaotsa tirelo eo ya nako e e tletseng. Mo dingwageng tsa
bosheng jaana, gantsi o ne a gakologelwa nako e e monate e a nnileng le yone mo bo-
tshelong jwa gagwe, mme gape o ne a batla go oketsa seabe sa gagwe mo bodireding.

Mookamedi o ne a mo raya a re: “Ke rata
batho ba ba ithaopelang go dirisa nako
ya bone go thusa batho ba bangwe”


